
2020 йил 25 январдан чиқа бошлаган       

Давоми 3-бетда

Давоми 3-бетда

Давоми 5-бетда

Давоми 2-бетда

Давоми 6-бетда

За²ириддин Му²аммад Бобур 
таваллудининг 540 йиллиги

БОБУРНИНГ БЕТАКРОР ВА 
БО£ИЙ БОFЛАРИ

Атоқли адибимиз Пиримқул 
Қодиров суҳбатларидан 
бирида шундай деган эди: 
“Бобурнома”даги табиат 
тасвирлари, Марказий Осиё, 
Афғонистон ва Ҳиндистон 
халқларининг тарихига оид 
нодир кузатишлар, тилга, динга, 
ҳуқуқшуносликка, санъат ва 
адабиётга оид тадқиқотлар Бобур 
Мирзонинг қомусий билимлар 
эгаси бўлганини кўрсатади. 
Демоқчиманки, бугунги ва 
келгуси авлодлар ҳам бу буюк 
маънавий меросни теран ўрганиб 
боришлари уларни, албатта, 
маънан юксакликка олиб 
чиқаверади”.

Президент ташрифидан сўнг

Хабарингиз бор, Президентимиз Шавкат 
Мирзиёев 10 февраль куни Жиззах вилоятига 
ташрифи чоғида ҳудудда ижтимоий-
иқтисодий ислоҳотларнинг бориши, амалга 
оширилаётган бунёдкорлик ишлари, йирик 
лойиҳалар билан яқиндан танишди.

Қайд этиш жоизки, мам-
лакатимизда амалга оши-
рилаётган кенг кўламли 
ислоҳотлар Жиззах вилоя­
тида ҳам ўз самарасини 
бермоқда. Вилоят аҳли са-
ноат, кичик бизнес ва хусу-
сий тадбиркорлик, қишлоқ 
хўжалиги, қурилиш, хизмат 
кўрсатиш соҳаларида сид­
қидилдан меҳнат қилиб, 
юртимиз ривожига муносиб 
ҳисса қўшмоқда. Шу ўрин-
да таққослаш учун келти-
риб ўтамиз: 2016 йилгача 
вилоятнинг ялпи ҳудудий 

маҳсулоти 7,7 триллион 
сўмни ташкил этган бўлса, 
2022 йилда ушбу кўрсаткич 
27,1 триллион сўмга етди. 
Сўнгги олти йилда 2 мингга 
яқин янги корхона фойдала-
нишга топширилиб, ишлаб 
чиқариш ҳажми қарийб икки 
баробарга ошди. Қисқача 
айтганда,  Жиззах — қиш­
лоқ хўжалигига ихтисос­
лашган вилоятдан саноати 
ривожланаётган ҳудудга 
айланди.

Тараққиёт йўли

¤ЗГАРГАН МУНОСАБАТЛАР 
ВА ХИЗМАТЛАР

жамиятимизнинг янги қиёфасини очиб беради
Янги Ўзбекистонни барпо 
этишнинг муҳим шарти 
ҳисобланган самарали 
фаолият юритувчи бошқарув 
тизимини шакллантириш 
бўйича кенг кўламли 
маъмурий ислоҳотлар 
кечяпти. Давлат органлари 
фаолиятига замонавий 
бошқарув тамойилларини 
жорий қилиш ҳисобидан 
бюрократик тўсиқларни 
қисқартириш ва аҳолига 
давлат хизматларини 
кўрсатиш тизимини 
яхшилаш мақсадида 
102 турдаги лицензия 
ва рухсатномалар бекор 
қилинди, 250 дан зиёд 
давлат хизматлари 
соддалаштирилди, давлат 
ташкилотлари томонидан  
75 дан ортиқ ҳужжатни 
талаб қилиш бекор қилинди.

Давлат дастури лойиҳаси — муҳокамада

¥АР БИР ФИКР МУ¥ИМ!
Демократик давлатнинг аосий белгиларидан бири жамият 
билан маслаҳатлашган ҳолда қарор қабул қилишда намоён 
бўлади. Шу боис, давлат ва жамият учун муҳим бўлган 
2023 йилги давлат дастури лойиҳаси кенг жамоатчилик 
муҳокамасига тақдим этилди.

Президентимизнинг 2022 йил 21 
декабрдаги “Янги Ўзбекистон маъму-
рий ислоҳотларини амалга ошириш 
чора-тадбирлари тўғрисида”ги фар-
мони бу жабҳадаги ислоҳотларни янги 
босқичга кўтаришда муҳим асос бўл-
моқда. Мазкур ҳужжатда белгиланган 
вазифалар ҳаётга татбиқ этилиши 

асносида жамиятимизнинг турли соҳа-
лари каби давлат хизматлари кўрсатиш 
тизими ҳам такомиллашиб бораётир. 

Бундан 5 йил муқаддам Ўзбекистон-
да аҳолининг давлат хизматларидан 
кенг фойдаланишини таъминлаш, 
уларни кўрсатиш билан боғлиқ вақт ва 
молиявий харажатларни камайтириш, 
одамларнинг давлат органлари фао-
лиятидан қаноатланганлик даражаси-
ни ошириш мақсадида Давлат хизмат-
лари марказлари ташкил этилган эди. 

Давлат хизматлари марказларига 
(ДХМ) жисмоний ва юридик шахсларга 

“ягона дарча” тамойили бўйича хизмат-
лар кўрсатиш, сервиснинг юқори сифа-
ти, тезкорлиги, шаффофлигини таъ-
минлаш, тизимда бюрократия ва бошқа 
маъмурий тўсиқларга йўл қўймаслик, 
давлат хизматлари кўрсатиш учун зарур 
ҳужжат ва ахборотларни тезкорлик би-
лан олишни таъминловчи идоралараро 
электрон ҳамкорликни амалга ошириш, 
давлат хизматлари кўрсатишда қонун 
ҳужжатлари ва маъмурий регламентлар 
талабларига риоя этилишини таъмин-
лаш вазифалари юклатилган.

Бу йилги давлат дастури лойиҳаси-
да ҳам қатор ҳаётий муҳим масалалар 
ўз аксини топган. Жумладан, жорий 
йилнинг “Инсонга эътибор ва сифат-
ли таълим йили” деб номланишидан 
келиб чиққан ҳолда таълим соҳасига 
алоҳида урғу қаратилмоқда. 

“Юксалиш” умуммиллий ҳаракати 
Президентнинг давлат дастури тўғри-
сидаги фармони лойиҳаси мазмунини 
кенг жамоатчиликка етказиш мақсади-
да уни “Jamoatchilik.uz” платформаси-
га жойлаштирди. Қолаверса, давлат 
дастури лойиҳасида кенг жамоатчи-
лик манфаатларига дахлдор вазифа-
лар алоҳида инфографика шаклида 
ижтимоий тармоқларга жойлаштирил-
моқда. Шунингдек, олий таълим му-
ассасалари, жамоат ташкилотлари, 
давлат бошқаруви органлари, маҳал-

лаларда алоҳида жамоатчилик муҳо-
камалари, давра суҳбатлари шаклида 
лойиҳага муносабат ва таклифлар ўр-
ганилмоқда. 

Жамоатчиликка тақдим этилган 
лойиҳанинг биринчи — инсон қадри-
ни юксалтириш ва эркин фуқаролик 
жамиятини янада ривожлантириш 
орқали халқпарвар давлат барпо 
этиш йўналиши бўйича 22 банддан 
иборат вазифалар назарда тутилган. 
Унда, мисол учун, 2023 йилда 2327 
маҳалла учун хизмат бинолари қуриш, 
жиҳозлаш, замонавий ахборот техно-
логиялари билан таъминлаш, шунинг­
дек, тиббий маълумотномалар бери-
лишини босқичма-босқич электрон 
шаклга ўтказиш таклиф этилган. 

Нуқтаи назар

ЭЛЕКТР ЭНЕРГИЯСИ 
ТАъминоти:

Кейинги пайтларда 
давлатимиз раҳбари 
раислигида ўтказилаётган ҳар 
бир йиғилишда энергетика 
масаласи қизғин муҳокама 
этилаётганига гувоҳ 
бўляпмиз. Президентимиз 
қайси соҳа вакиллари билан 
учрашмасин, қай даражада 
йиғилишлар ўтказмасин, 
асосий эътиборни халқимизни 
сифатли ва узлуксиз электр 
энергияси билан таъминлашга 
қаратмоқда. Жумладан, 
яқиндагина водий вилоятлари 
ҳамда Жиззах вилоятига 
ташрифи, шунингдек, 
Сергели туманида ўтказилган 
йиғилишда ҳам энергия 
таъминоти билан боғлиқ 
масалалар муҳокама қилинди.

ИЖТИМОИЙ СО²АЛАРДАГИ 
ВАЗИФАЛАР БЕЛГИЛАНДИ

Давлатимиз раҳбарининг 2022 йил 
21 декабрдаги “Янги Ўзбекистон маъ-
мурий ислоҳотларини амалга оши-
риш чора-тадбирлари тўғрисида”ги 
фармонига мувофиқ ихчам ва сама-
рали бошқарув тизимига ўтилмоқда. 
Биринчи босқичда вазирликлар ис-
лоҳ қилинмоқда.

Хусусан, бир-бирига яқин соҳалар 
негизида Олий таълим, фан ва инно-
вациялар вазирлиги, Мактабгача ва 
мактаб таълими вазирлиги, Ёшлар 
сиёсати ва спорт вазирлиги, Мада-
ният ва туризм вазирлиги, Соғлиқни 
сақлаш вазирлиги ташкил этилди.

Президентимиз Ўзбекистон халқи-
га Мурожаатномасида “ижтимоий 
давлат” тамойилига алоҳида эътибор 
қаратган эди. Ижтимоий давлат бу, 
энг аввало, инсон салоҳиятини рўёб-
га чиқариш учун тенг имкониятлар, 
одамлар муносиб ҳаёт кечиришига 
зарур шароитлар яратиш, демакдир. 
Бу эса таълим ва тиббиёт сифати, 
илм-фан ва маданият ривожи, ёшлар 
ҳаётида акс этади.

Йиғилишда ушбу соҳалардаги 
устувор вазифалар муҳокама қилин-
ди.

Мамлакатни олға бошловчи, ис-
лоҳотларни амалга оширувчи асосий 
куч бу — билимли ва соғлом авлод. 
Шу боис, таълим тизимининг барча 
босқичлари ислоҳ қилиниб, изчил ри-
вожлантирилмоқда. Сўнгги йилларда 
кўплаб боғча ва мактаблар қурилди. 

Президент Шавкат Мирзиёев ижтимоий соҳаларга 
масъул раҳбарларни қабул қилди.

Янги университетлар ташкил этил-
ди. Мактабларда ўқувчи ўрни, олий 
таълим қамрови ошди. Энди асосий 
эътибор сифатга қаратилмоқда.

2022 йилда 386 минг мактаб бити-
рувчиларидан 137 минг нафари олий 
таълимга, 20 минг нафари коллеж 
ва техникумларга қамраб олинган. 
Лекин битирувчиларнинг 50 фоизи 
ҳеч қандай касб-ҳунарсиз меҳнат 
бозорига кириб келган.

Жаҳондаги шиддатли рақобат 
шароитида етук мутахассислар тай-
ёрлаш, ўзгарувчан меҳнат бозори 
талабларига мослашишни бугун ҳа-
ётнинг ўзи тақозо этмоқда. Шунинг 
учун, 2023 йилдан бошлаб, ўқувчи-
ларни иккита хорижий тил ва битта 
касбга ўргатиш Мактабгача ва мактаб 
таълими вазирлигининг энг устувор 
вазифаси бўлиши таъкидланди.

Бунга ҳамоҳанг равишда, олий 
таълим тизими ҳам ўзгариши керак. 
Шу боис, институт ва университет-
ларнинг фаолиятини ислоҳ қилиб, 
малакали кадрлар тайёрлаш, илм 
билан ишлаб чиқариш интеграцияси-
ни кенгайтириш бўйича кўрсатмалар 
берилди.

Сўнгги йилларда олимларнинг 
иш ҳақи 4,5 баробар оширилган. 
Бу йил илм-фан ва инновациялар-
га 1,8 триллион сўм ажратилмоқда. 
Бундан фойдаланиб, сув ва энер-
гияни тежаш, тупроқ унумдорлиги 
ва ҳосилдорлик, геология, саноат,  

қурилиш каби долзарб йўналишлар-
да илмий асослар яратиш зарурлиги 
қайд этилди.

Ёш авлодни юксак маданият руҳи-
да тарбиялаш масаласига ҳам тўх-
талиб ўтилди. Театр, мусиқа ва кино 
соҳаларини ривожлантириш, мақом 
ва бахшичиликни асраб-авайлаш 
муҳимлиги таъкидланди. Халқимиз 
маданияти ва табиат масканлари-
ни кенг тарғиб қилиб, туристлар-
га шароитларни яхшилаш бўйича 
вазифалар белгиланди.

Соғлиқни сақлаш соҳасида ҳам 
долзарб масалалар кўп. Бугунги 
кунда аҳолининг 56 фоизида ор-
тиқча вазн, 30 фоизида сурункали 
касалликлар бор. Шу боис, “Тўғри 
овқатланиш ва соғлом турмуш тарзи” 
умуммиллий ҳаракати бошланиши 
маълум қилинди.

Тиббиёт таълимига илғор хорижий 
тажрибани жорий қилиш, тизимни 
рақамлаштириш ва тиббий суғурта-
ни йўлга қўйиш орқали хизмат сифа-
тини ошириш бўйича кўрсатмалар 
берилди. Аҳолини қийнаб келаётган 
онкологик, юрак-қон томир ва эндо- 
крин касалликлар бўйича эрта ўлим-
ни кескин камайтириш муҳимлиги 
таъкидланди.

Йиғилишда вазирлар тизим 
фаолиятини самарали ташкил этиш 
масалалари ва устувор вазифалар 
юзасидан ахборот берди.

ЎзА

муаммо бор, 
ечим ҳам 

¥АРАКАТ, ИНТИЛИШ, ШИЖОАТ ВА 
ЮКСАЛИШГА УНДАГАН УЧРАШУВ

—  Бу муҳтарам Президентимиз билан 
иккинчи марта юзма-юз учрашувим. Яъни 
ўтган йили “Янги Ўзбекистон” боғида Ёшлар 
кунига бағишланган тантанали тадбирда 
давлатимиз раҳбарининг қўлидан юксак 
мукофот — “Келажак бунёдкори” медалини 
қабул қилиб олгандим.

Бошланиши 1-бетда

Президент ташрифидан сўнг

Эдуард НАРИЕВ,
Республика ихтисослаштирилган 

кардиология илмий-амалий маркази-
нинг Жиззах филиали бош шифокори:

— Давлатимиз раҳбари Жиззах вило-
ятига узоқ йиллар ҳоким бўлгани, қола-
верса, шифокор оиласидан чиққани учун 
вилоятимиз тиббиёт соҳаси аҳволини 
яхши билади. 

Президентимиз 2018 йил март ойида 
Жиззахга ташрифида   вилоят кўп тар-
моқли тиббиёт маркази қошида қурили-
ши бошланган  60 ўринли кардиохирур-
гия  бўлимини  100 ўринга айлантириб, 
Республика ихтисослаштирилган кар-
диология илмий-амалий тиббиёт мар-
казининг Жиззах филиалини ташкил 
этиш тўғрисида кўрсатма берган эди. 
Шундан сўнг давлат бюджетидан за-
рур маблағлар ажратилиб, қурилиш 
бошланди. 

Қаранг, битта кўрсатма туфайли бу-
гун мана шундай барча шароитларга 
эга, Европа давлатларида ишлаб чиқа-
рилган замонавий тиббий асбоб-уску-
налар билан жиҳозланган марказга эга 
бўлдик. Айни пайтда марказимизда на-
фақат вилоятимиз аҳолиси, балки қўшни 
вилоят ва давлатлар  фуқаролари ҳам 
даволаняпти. 

2020 йил декабрь ойидан бошлаб 
филиалимизда юрак-қон томирида ҳам 
юқори технологик жарроҳлик амалиётла-
ри ўтказиб келинмоқда. 

Вилоятимизда бугунги кунда Респуб­
ликадаги ихтисослаштирилган илмий-
амалий тиббиёт марказларидан  
6 тасининг филиали ташкил қилинган. 
Мазкур марказлар филиалларида аҳо-
лига малакали тиббий хизмат кўрсатиш, 
юқори технологияли тиббий муолажа-
ларни амалга ошириш ишлари йўлга 
қўйилди. Натижада вилоят аҳолиси-
нинг республика ихтисослаштирил-
ган тиббиёт марказлари ҳамда қўшни 

¥АРАКАТ, ИНТИЛИШ, ШИЖОАТ ВА 
ЮКСАЛИШГА УНДАГАН УЧРАШУВ

Жумладан, олдин ҳеч ким тасаввур ҳам қилмаган 
автомобилсозлик соҳасида  “ADM — Jizzakh” МЧЖ то-
монидан 2,1 триллион сўмлик “Kia”, “Lada”, “Renault” 
каби енгил автомобиллар ишлаб чиқариш ўзлашти-
рилди. Қурилиш материаллари саноатида 128 мил-
лиард, тўқимачилик саноатида 157 миллиард, элек-
тротехника саноатида 11,3 миллиард сўм қийматида 
янги маҳсулотлар ишлаб чиқарилиб, ички ва ташқи 
бозорга сотилди.

Бугунги кунга келиб, вилоят бўйича 23 турдаги 
маҳсулот экспортга чиқарилмоқда. Биргина ўтган 
йили товарлар номенклатурасига қўшимча 4 турда-
ги маҳсулот қўшилди. Шу билан бирга, 2022 йили  
21 корхона биринчи марта экспортга жалб қилиниб, 
улар томонидан 3,1 миллион долларлик маҳсулот 
хориж бозорларига етказиб берилди.

Экспорт географияси ҳам кенгайиб бормоқда. 
Болгария, Македония, Перу, Руминия, Чили, Япония, 
Молдова, Сенегал ва бошқа давлатларда янги хо-
рижий бозорлар ўзлаштирилиб улар сони 41 тага 
етди.

Маҳаллийлаштириш дастурига асосан, корхо-
налар сони 2017 йилга нисбатан 8, лойиҳалар 
сони 4, ишлаб чиқариш ҳажми эса 162 мартага 
ортди. 

Жиззахда инвестицияларнинг кафолатлангани, 
табиий шароити ва ишчи кучи ресурслари етарли-
лиги, тадбиркорликка кенг йўл очилгани ҳамда та-
биий ресурслари билан жозибадорлиги сабабли ви-
лоятга сармоя киритаётган давлатлар сафи ортиб 
бормоқда.

Хитой, Германия, АҚШ, Чехия каби бир қатор 
давлатлар тадбиркорлари катта қизиқиш билди-
раётгани ва ўз маблағларини ишлаб чиқаришга  

сармоя сифатида тикишга тайёр эканини айтиб 
ўтиш кифоя. 

Мисол учун, вилоятда 2022 йилда 394,6 миллион 
доллар миқдоридаги тўғридан-тўғри хорижий инвес­
тиция ва кредитлар ўзлаштирилиши белгиланган 
бўлса, йил якуни билан 428 миллион доллар жалб 
этилди.  Инвестициялар асосида 11 йирик лойиҳа 
ишга туширилиб,  уларда 1956 янги иш ўрни яратил-
ди. Булар, ўз навбатида, вилоят аҳли даромадлари 
ортиб, турмуш даражасининг яхшиланишига хизмат 
қилмоқда.

Жиззахликлар давлатимиз раҳбарининг вилоятга 
ташрифини ана шундай юксак натижалар билан қар-
ши олди. 

Ташриф доирасида Президент билан учрашган 
айрим фермер, тадбиркор, ёшлар ҳамда вилоят 
фаолларининг таассуротлари ва келгусидаги 
режалари билан қизиқдик. 

Жаҳонгир МАЛЛАЕВ,
Пахтакор туманидаги “Пахтакор 

элита уруғчилиги” фермер хўжалиги 
раиси: 

—  Президентимизнинг дала уйимиз-
га ташрифи жамоамиз учун ҳам, оила-
миз учун ҳам тарихий ва унутилмас кун 
бўлди.  Давлатимиз раҳбари фермер 
хўжалигимиз фаолияти билан танишиб 
бўлгач, дала уйимизга кириб, дастур-
хон атрофида оиламиз билан самимий 
суҳбатлашди. Оилам, илмий ишларим, 
фермер хўжалигим, келажакдаги орзу-
ларим ҳақида сўради. Турмуш ўртоғим 
ўғлимизнинг Президент мактабида ўқи-
ётганини  қувониб айтди. Давлатимиз 
раҳбари бошлаган ислоҳотларимизни 
қўллаб-қувватлаб, шаҳардан дала уйга 
келиб, яшаб, меҳнат қилиб, ана шундай 
фарзандлар тарбия қилаётгани учун 
турмуш ўртоғимга алоҳида миннатдор-
лик билдирди. Давлатимиз раҳбарининг 
дала уйимизда меҳмон бўлиб, биз билан 
юзма-юз суҳбатлашганидан барчамиз 
жуда мамнун бўлдик. 

Албатта, ушбу ташриф, ўз навбати-
да, бизнинг зиммамизга улкан масъу­
лият ҳам юклайди. Фермер хўжалигимиз 
ихтиёрида 100 гектар ер бор, шундан  
80 гектарида пахта ва ғалла, қолган 
қисмида соя, саримсоқпиёз, беда эккан-
миз. Ўтган йили фермер хўжалигимизда 
168 тонна пахта, 324 тонна ғалла, 22 тон-
на мева-сабзавот, полиз маҳсулотлари ва 
18 минг дона тухум етиштирдик.  Жорий 
йилга режаларимиз бундан-да баланд.

Президентимиз ўтган йил Сирдарё 
вилоятига ташриф буюрганида дала 
четларидаги ерлардан самарали 

Оиламиз учун тарихий ва 
унутилмас кун бўлди

фойдаланиш, фермер ва ишчиларга 
қулайлик яратиш мақсадида дала уй-
лари қуриш кераклигини таъкидлаган 
эди. Вилоятимизда биринчилардан бў-
либ мана шу дала уйни қурдим. Томига 
эса қуёш панелларини ўрнатдим. На-
тижада уйимиз беминнат ва экологик 
тоза электр энергияси  билан таъмин-
ланди. Дала четига, турли мевали ва 
манзарали дарахтлар ҳамда ток кўча-
ти қадаганмиз. Баҳорда яна полиз ва 
дуккакли маҳсулотлар экамиз. Асал­
ариларимиз ҳам бор. Бу соҳада энди 
тажриба орттиряпмиз. 

Шу ўринда қишлоқ хўжалиги соҳа-
си олими ва кўп йиллик тажрибага эга 
фермер сифатида қайд этишим керак-
ки, мамлакатимизда қишлоқ хўжалиги 
соҳасида амалга оширилаётган ишлар 
ўз самарасини бермоқда. Аввало, давла-
тимиз раҳбари ташаббуси билан талаба 
ва бюджет ходимлари мажбурий пахта 
теримидан озод қилиниши улкан тари-
хий иш бўлди. Қолаверса, ер ислоҳоти 
ўз натижасини бермоқда. Олдинлари 
фақат пахта ва ғалла экишга рухсат бор 
эди. Хуллас, бундай тақиқ ва назоратлар 
кам эмасди.

Бугун эса фермерларимиз ўз ери-
нинг ҳақиқий эгаси. Уларга пахта, ғалла 
қатори, полиз ва сабзавот маҳсулот-
лари экишга ҳам рухсат берилди. Бун-
дан ташқари, республикамиз бўйича  
200 минг гектар ер ёшларга ажратил-
ди. Вилоятимизда ҳам ушбу йўл орқали  
13 мингдан ортиқ ёшни иш билан таъ-
минлаш белгиланган. Пировардида, 
фермер қишлоқнинг ҳақиқий мулкдори 
сифатида ислоҳотларнинг фаол ишти-
рокчисига айланган.

Рустам ИКРОМОВ, 
“Iruskon” қандолат корхонаси 

раҳбари: 

— Давлатимиз раҳбари корхонамиз 
ишини юқори баҳолаб, шунингдек, фао­
лиятимизни янада ривожлантириш, 
маҳаллийлаштириш кўрсаткичларини 
ошириш, экспорт географиясини кен-
гайтириш, янги иш ўринларини яратиш 
бўйича топшириқлар берди. Муаммола-
римиз ҳақида алоҳида сўради. Очиғи, 
шахсан менда тадбиркорлик борасида 
ҳеч қандай муаммо йўқ. Зеро, давлати-
миз раҳбари томонидан тадбиркорликни 

Фақат ғайрат билан ишлашимиз керак
ривожлантириш учун мукаммал тизим 
яратилган. Тадбиркорлик фаолиятини 
қўллаб-қувватлаш борасидаги қарор-
лари ишимизга янада масъулият билан 
ёндашишимиз учун туртки бўлмоқда. 
Бугун банкдан кредит олишда, унинг 
таъминотида, ер олишда тадбиркорлар 
учун ҳеч қандай муаммо ёки тўсиқ мав-
жуд эмас. Солиқ имтиёзлари берилган. 
Биз фақатгина ғайрат билан ишлаши-
миз, интилишимиз керак.

Мана шундай катта лойиҳаларни 
ҳеч қандай иккиланиш ва қўрқувлар-
сиз амалга оширишга ундаган нарса 
ҳам бу, аввало, Президентимизнинг 
биз, тадбиркорларни қўллаб-қувватла-
ши натижасидир. Фаолиятимизни 2000 
йилда хусусий тадбиркор сифатида нон 
пиширишдан бошлаган эдик. Кейинча-
лик қандолат маҳсулотлари тайёрлаш 
сирларини ўргана бошладим. Тошкент 
шаҳрида ташкил этилган халқаро кўр-
газмаларда қатнашиб, замонавий хо-
риж технологияларини кўргач, ушбу 
соҳага кучли қизиқиш пайдо бўлди. 
2009 йилда корхонамизни ташкил этиб, 
янги технология олиб келиб ўрнатдик. 
Натижада қисқа муддатда ойига ўрта-
ча 45-50 миллион сўмлик маҳсулотлар 
ишлаб чиқариш имконияти яратилди.

Жиззах шаҳридаги “Бону ширинлик­
лари” масъулияти чекланган жамияти-
миз томонидан “Deya” бренди остида 
ишлаб чиқарилаётган 50 турдан ортиқ 
қандолат маҳсулоти айни пайтда ички 

бозордан ташқари, Афғонистон ва Мар-
казий Осиё давлатларига ҳам экспорт 
қилинмоқда.

2022 йилнинг октябрь ойида “Iruskon” 
қандолат корхонамиз ўз фаолиятини 
бошлади. Бу бизнинг иккинчи катта 
лойиҳамиз ҳисобланади. Ушбу корхона-
мизнинг лойиҳа қиймати 160 миллиард 
сўмлик бўлиб, айни пайтда бу ерда Рос-
сия, Туркия, Германия ва Италия таж­
рибаси асосида “Deya” бренди билан 
экспортбоп маҳсулотлар ишлаб чиқар­
япмиз. Бу жаҳоннинг илғор корхонала-
ридаги каби сифатли маҳсулот ишлаб 

чиқариш имконини беряпти. Энг муҳи-
ми, шундай маҳсулотларни юртимизга 
импорт қилиш ҳажмини қисқартиряпти 
ҳам. Ишлаб чиқариладиган маҳсулоти-
мизнинг 50 фоизи экспорт қилинмоқда. 
Корхонамизнинг йиллик қуввати 12 минг 
тонна. Айни пайтда 100 га яқин кишини 
иш билан таъминлаганмиз. Келгуси 
йил иккинчи босқич учун Германия ва 
Туркиядан яна 5 миллион долларлик 
ускуналар олиб келишни режалаштир-
ганмиз. Бунинг натижасида яна 550 
ҳамшаҳримизни доимий иш билан таъ-
минлаймиз. 

Феруза УМАРОВА,
“Magical Study” ўқув маркази ди-

ректори:

— Тўғриси, Президент билан юз-
ма-юз суҳбатимиз жуда самимий ўтди. 
Шу боис, ўз фикрларимни айта олдим. 
Давлатимиз раҳбари фаолиятимиз 
мисолида яна бир марта халқпарвар 
ислоҳотларнинг самарасини кўрди, 
деб ўйлайман. Мамлакатимизда ин-
сон қадрини улуғлаш, халқимиз тур-
муш шароитини яхшилашга шунчалик 
эътибор қаратиляпти. Президентимиз-
дан бошлаб, вазирлару ҳокимлар ҳам 
маҳаллаларга кириб, халқ билан му-
лоқот қилиб, муаммоларини ўрганиб, 
уларга ечим топяпти. Тажрибамдан ке-
либ чиқиб айтаманки, одамнинг ўзида 
озгина ҳаракат, шижоат бўлса, албатта, 
ҳаёти яхшиликка ўзгаради. 

Тўғриси, 2021 йил 5 фарзандим билан 
ёлғиз қолганимда, энди нима қиламан, 
уларни қандай боқаман, деб ташвишга 
тушганман. Аммо Президентимиз томо-
нидан яратилган халқпарвар тизим ту-
файли бу ҳадик нафақат чекинди, балки 
айни пайтда кўп тармоқли тадбиркор-
га айланиб, 7 доимий, 35 мавсумий иш 
ўрни ярата олдим. 

Бунга қандай эришганимни айтай. 
Дастлаб мени “Аёллар дафтари”га 
киритишди. 30 миллион сўмлик имти-
ёзли кредит ажратилди. Маҳалламиз 
фаоллари, ҳоким ёрдамчиси кўмаги 
билан бўш турган бино икки ой муд-
датга ҳеч қандай тўлов ва ижара 

Дилчеҳра ЭРГАШЕВА,
Пахтакор туманидаги “Silverleafe” қўшма корхонаси ишчиси,
Жиззах давлат педагогика университети талабаси:

—  Бу муҳтарам Президентимиз билан иккинчи марта юзма-юз учрашувим. 
Яъни ўтган йили “Янги Ўзбекистон” боғида Ёшлар кунига бағишланган танта-
нали тадбирда давлатимиз раҳбарининг қўлидан юксак мукофот — “Келажак 
бунёдкори” медалини қабул қилиб олгандим. Ўша пайтдаги хурсандлигимни сўз 
билан ифодалаб беролмайман. Кечаги учрашувда эса менга жиззахлик ёшлар 
номидан сўз айтиш имкони берилганидан хурсанд бўлдим. Учрашув жуда ҳам 
самимий бўлди. 

Ўзим Жиззах давлат педагогика университети хорижий тиллар фа-
культетининг 3-курс талабаси бўлиш билан бирга, Пахтакор туманидаги  
“Silverleafe” қўшма корхонаси “John Deere” комбайни операториман. Ўтган 
йили комбайнда 4 500 тонна ғалла ўрдим, 2 562 тонна пахта тердим. Буни 
ҳам тизимдаги ислоҳотларнинг натижаси, деб биламан. Яъни қишлоқ хўжа-
лигида кластер тизимининг йўлга қўйилгани шундай имкониятлар эшигини 
очди. Олдинлари техника ўрнига ўзимиз далаларда пахта терардик. Дарс, 
иш қолиб кетарди.

 Президентимизга магистратура ва докторантура босқичларида таҳсил 
олиб, эгаллаган билим ва тажрибаларим асосида илмий иш қилишимни, шу 
орқали қишлоқ хўжалиги соҳасини ривожлантиришга ўз ҳиссамни қўшмоқчи-
лигимни айтдим. Учрашувдан кейин ўзимга бўлган ишонч янада ортди. Дав-
латимиз раҳбари билан бу учрашувдан куч олдик. Бу кейинги ўқиш ва иш 
фаолиятимга ҳам албатта, ўз ижобий таъсирини кўрсатади, деб ишонаман.

Даволаниш учун четга қатнов 
кескин камайди

вилоятларга даволаниш учун қатнови 
65-80 фоизга камайишига эришилди.

Президентимиз ташаббуси билан 
очилган Қозон федерал университети-
нинг Жиззах филиали, шунингдек, жорий 
йил очилиши  кўзда тутилган Самарқанд 
давлат тиббиёт университетининг Жиз-
зах филиали ҳам вилоятимиз аҳолиси 
соғлиғини мустаҳкамлаш, инсон қадрини 
юксалтириш  йўлида амалга оширилаёт-
ган ишларнинг яққол намунасидир.

Учрашувдан сўнг Президентимиз 
билан қўл бериб кўришдим. Фурсат-
дан фойдаланиб, у кишига юртимизда 
амалга оширилаётган ислоҳотлар, барча 
соҳаларда яратилаётган имкониятлар, 
хусусан, вилоятимиз тиббиётини ривож­
лантириш борасида амалга оширилаёт-
ган ишлар учун миннатдорчилик билдир-
дим. “Ҳали бундан ҳам яхши бўлади”, 
деган кўтаринки ишонч ва мадад  барча-
мизни янада руҳлантирди. 

“Янги Ўзбекистон” мухбири 
Фарҳод НЕЪМАТОВ  ёзиб олди.

шартномасисиз, бепул фойдаланишга 
берилди. Ушбу пулга олтита компью-
тер харид қилиб, ўқув маркази ташкил 
этдим. Бу орада қизим “Ёшлар даф-
тари”га киритилди. Ҳоким ёрдамчиси, 
маҳалла фаоллари ёрдамида мар-
каз фаолиятини бошладим. Жиззах 
шаҳридан IT-парк резиденти берилди. 
“Бир миллион дастурчи” лойиҳасида 
иштирок этдим. 

Шароф Рашидов тумани Бандликка 
кўмаклашиш маркази билан шартнома 
тузиб, аёллар, болалар, асосан, “Аёллар 
дафтари” ва “Ёшлар дафтари”дагилар-
ни ўқитишни бошладим. Ҳозирга қадар  
840 кишини  ўқитдим. Айни пайтда мар-
казимизда ўқувчиларга 18 йўналишда 
таълим беряпмиз. 

Қизим “Ёшлар дафтари” 
орқали келажак 
касблари лойиҳасида 
иштирок этиб, IELTS 
сертификатини 
олди. Ҳали мактаб 
ўқувчиси бўлса-да, 
энди ўзи  болаларга 
инглиз тилидан 
сабоқ бераётганидан 
фахрланаман.  

Бундан ташқари, Бахмал тумани Бой-
қўнғир қишлоғида ярим ҳосилга кирган, 
ярим бўш бўлган боғни олиб, тўрт нафар 
қишлоқ ёшини мавсумий иш билан таъ-
минладим. Ўтган йили боғдаги олма ва 
бошқа мевалардан салмоқли фойда ол-
дик. Айни пайтда айланма маблағимиз 
500 миллион сўмга етди. 

Бойқўнғир қишлоғи табиати жуда ҳам 
гўзал, экотуризмни ривожлантириш учун 
қулай экан. Мамлакатимизда туризм 
соҳаси ривожига берилаётган эътибор, 
ушбу тармоқнинг келажаги борлиги-
ни инобатга олиб, E-auksion.uz тизими 
орқали ўрмон хўжалиги ерларидан ту-
ризм учун 66 сотих ер олдим. Насиб қил-
са, шу ой охирида маҳаллий ва хорижий 
сайёҳларни қабул қилиш учун жой тайёр-
лашга киришамиз.

 Биласиз, Бахмал тумани ўзининг ол-
малари билан донг таратган. Келажакда 
ушбу туманда меваларни қайта ишлаш 
корхонасини очиш, олмаларни қадоқлаб 
сотиб, янада кўпроқ даромад олиш 
ниятимиз бор.

Халқпарвар тизим туфайли 
бугун олд сафдаман

Ўзимга бўлган ишонч 
янада ортди

Давлат дастури лойиҳаси — муҳокамада

Бошланиши 1-бетда

Бошланиши 1-бетда

Тараққиёт йўли

Иккинчи — мамлакатимизда адолат 
ва қонун устуворлиги тамойиллари-
ни тараққиётнинг энг асосий ва зарур 
шартига айлантириш йўналишида 

Давлат хизматлари соҳасидаги ислоҳот-
ларни муваффақиятли ўтказиш, уни юри-
дик жиҳатдан таъминлаб бориш учун ДХМ-
лар Адлия вазирлиги тизимида ташкил 
этилди. Давлат хизматларини кўрсатишда 
“фуқаролар эмас, ҳужжатлар ҳаракат-
ланади” тамойили белгиланди. Янги ти-
зимни тартибга солувчи мустаҳкам ҳуқуқий 
база шакллантирилди. Хусусан, “Маъ-
мурий тартиб-таомиллар тўғрисида”ги, 
“Лицензиялар, рухсат бериш ва хабардор 
қилиш тартиб-таомиллари тўғрисида”ги 
қонунлар, ҳар бир хизмат бўйича маъму-
рий регламентлар қабул қилинди. Амалга 
оширилган ҳуқуқий, ташкилий комплекс чо-
ралар натижасида ДХМлар аҳоли муаммо-
ларини ҳал қилиш, давлат ташкилотлари 
ва фуқаролар ўртасидаги муносабатларни 
соддалаштириш марказига айланди.

Сифат ва суръат ошди, 
янги бинолар қурилди

2018 йил 1 январда фаолият бошлаган 
пайтда ДХМлар томонидан дастлаб 37 
турдаги хизмат кўрсатилган бўлса, ҳозир  
280 га етди. 2022 йилнинг ўзида 100 га 
яқин хизмат қўшилди. Ҳар куни ўртача 40-
45 минг фуқаро улардан фойдаланмоқда. 
ДХМлар ҳозирга қадар 45 миллиондан ор-
тиқ давлат хизмати кўрсатди. Биргина 2022 
йилда 12 миллионга яқин давлат хизмати 
кўрсатилди, бу 2017 йилдагига нисбатан 83 
баробар кўп. 

Давлат хизматлари кўрсатишда талаб 
этиладиган ҳужжатлар сони 221 тадан  
95 тага (57 фоиз) қисқартирилди. Кўрсатил-

ган 28 турдаги давлат хизматининг натижа-
си фуқаролар ва тадбиркорлик субъектла-
ри хоҳишига кўра, почта орқали манзилига 
етказиб берилиши йўлга қўйилди. Бу эса 
фуқароларнинг ДХМга ёки ваколатли ор-
ганларга иккинчи маротаба келиб кетишига 
чек қўйди. 

Мамлакатимизнинг барча шаҳар ва ту-
манларида ДХМлар ташкил этилди. Улар-
нинг 180 таси учун замонавий бино қуриб 
берилди. Туман ва шаҳар марказидан 50-
100 километр узоқ, хусусан, тоғли ҳудуд-
ларда 138 филиал фаолият юритиб кел-
моқда. Улар маҳаллий аҳоли узоғини яқин 
қилмоқда. 

Бугунги кунда ДХМларга ташриф бую­
рувчилар учун зарур қулайликлар яратил-
ган бўлиб, кутиш заллари электрон навбат 
тизими, ахборот киоскалари, ўз-ўзига хиз-
мат кўрсатиш, саломатлик бурчаклари, 
мутолаа учун китоб жавони, болалар ўйин 
майдончаси, “Wi-Fi” ҳудуди ҳамда буфет 
билан жиҳозланган.

Эшитиш ва гапиришда нуқсони бўлган 
фуқароларга қулайликлар яратиш мақса-
дида сурдо таржимон хизмати ҳам йўлга 
қўйилди.

Фуқароликни қайд 
этишнинг электрон тизими 

жорий этилди
Адлия вазирлиги мамлакатни рақам-

лаштириш амалиётида мисли кўрилмаган 
ишни амалга оширди. Яъни ўтган 3 йил 
ичида ФҲДЁнинг 60 миллиондан ортиқ ар-
хив ҳужжати рақамлаштирилди. Натижада 
“ФҲДЁ ягона электрон архиви” ахборот 
тизимида оила таркибини аниқлаш имко-
нияти пайдо бўлди. Фуқаролик ҳолати да-
лолатнома ёзувларини экстерриториал та-

мойил асосида қайд қилиш тартиби йўлга 
қўйилди.

Фуқаролик ҳолати далолатнома ёзув-
ларини қайд этиш билан боғлиқ давлат 
хизматларини кўрсатиш жараёни доимий 
такомиллаштириш тамойили асосида ри-
вожлантириб борилмоқда. Қайд этилган 
фуқаролик ҳолати ёзувлари ишончлилиги, 
хавфсизлиги ва доимийлигини кафолат-
лаш учун фуқаролик ҳолатини қайд этиш-
нинг блокчейн технологияга асосланган 
электрон тизими жорий этилди.

ФҲДЁ тизимидаги архив ҳужжатларини 
сақлаш, қайта ишлаш ва рақамлаштириш 
мақсадида Маълумотларни қайта ишлаш 

марказини яратиш ва замонавий сервер 
қурилмалар ҳамда ускуналар билан жиҳоз-
лашда кўмак берилди.

“ФҲДЁ ягона электрон архиви” ахборот 
тизимида мазкур технологиянинг жорий 
этилиши фуқароларга тегишли тарихий 
фактлар ишончли ва хавфсизлигини таъ-
минлаш билан бир вақтда, соҳада мавжуд 
бюрократик жараёнларни оптималлашти-
риш ва хизмат кўрсатиш сифатини ошириш 
имконини беради.

Сайёр тартибда ва 
экстерриториал 

тамойил асосида
Олис ва чекка ҳудудда яшовчи фуқа-

роларимизга енгиллик яратиш, уларнинг 
вақтини тежаш мақсадида сайёр давлат 
хизматлари кўрсатилиши йўлга қўйилган. 
Биргина 2022 йилда 800 мингдан ортиқ 
сайёр хизмат кўрсатилди. 

Сайёр хизматларни ташкил этиш учун 
махсус мослаштирилган автомашиналар 
харид қилинган бўлиб, кўчма ДХМ вази-
фасини ўтайди. Улар барча замонавий 
ахборот-коммуникация воситалари билан 
жиҳозланган.

2019 йилдан Давлат хизматлари мар-
казлари орқали барча хизматларни экстер-
риториал тамойил асосида кўрсатиш йўлга 
қўйилди. 

Бу аҳолига нима беради? Бунда давлат 
хизматларини кўрсатиш доимий рўйхатдан 
ўтган ёки яшаш жойидан қатъи назар, аҳо-
ли ва тадбиркорларимиз исталган ёки ўз-
ларига қулай жойдаги Давлат хизматлари 
марказларига мурожаат қилиб, хизматлар-
дан фойдаланиши мумкин бўлади.

Аҳолини онлайн 
хизматларга ўргатиш 

муҳим вазифа
Биз бугунги кунда рақамли ҳукумат 

ҳақида гапира бошладик. Зарур ҳуқуқий 
база, инфратузилма шакллантирилмоқда. 
“Рақамли Ўзбекистон – 2030” давлат дасту-
ри қабул қилинган.

Бунда аҳолини давлат хизматларидан 
онлайн фойдаланишга ўргатиш ва улар-
нинг кўникмаларини ошириш муҳим ўрин 
тутади. Шу боис, аҳоли ва тадбиркорлик 
субъектларининг электрон давлат хизмат-
ларидан мустақил фойдаланиш кўникма-
ларини шакллантириш ва бунда уларнинг 
маданиятини ошириш мақсадида ДХМлар-
да ўз-ўзига хизмат кўрсатиш бурчаклари 
ташкил этилди. Бу каби қулайликлар дав-
лат хизматларини онлайн тарзда олиш 
даражаси ортишига ўз ҳиссасини қўшиб 
келмоқда.

Хусусан, фуқаролар онлайн тарзда фой-
даланган давлат хизматлари 2020 йилда 
3,1 миллионни, 2021 йилда 8,4 миллион-
ни ҳамда 2022 йил давомида 11,8 милли-
онни ташкил этган. Бунда ўз-ўзига хизмат 
кўрсатиш бурчаклари муҳим аҳамият касб 
этмоқда. ДХМ ходимлари ташриф буюрув-
чиларга зарур маслаҳатлар ва онлайн хиз-
матдан фойдаланишнинг афзалликлари 
ҳақида тушунтиришлар бериб боради. 

2022 йил 1 августдан давлат хизмат-
ларидан фойдаланишда шахсни иденти-
фикация қилишнинг “Мобиль-ID” тизими 
жорий этилди. Идентификация қилишнинг 
бу муқобил воситаси “веб-сайтдан мобиль 
иловага” (from web to app) тамойилини 
тўлиқ рўёбга чиқаришга хизмат қилади. 
“Мобиль-ID” тизими ишга туширилганига 
кўп вақт бўлмаган эса-да, 750 мингга яқин 
фуқаро ушбу тизимдан рўйхатдан ўтиб, 
фойдаланишни бошлади.

Талаб қилиш тақиқланган 
ҳужжатлар рўйхати 

тасдиқланди
Давлат идоралари томонидан давлат 

хизматларини кўрсатиш жараёнида бю-
рократия ва қоғозбозликни қисқартириш 
мақсадида 73 турдаги ҳужжат ва маълу-
мотноманинг аҳолидан талаб этилиши бе-
кор қилинди, 200 дан ортиқ тартиб-таомил 
соддалаштирилди.

Бунинг натижасида йилига ўртача 
20 миллиондан ортиқ фуқаро ортиқча 
қоғозбозликдан озод бўлди, идорама-идо-
ра сарсон бўлиб юришнинг олди олинди ва 
аҳолининг биргина ташкилотларга бориб 
келиши билан боғлиқ 300 миллиард сўм-
дан ортиқ миқдордаги маблағи тежалишига 
эришилди. 

Фуқаролардан давлат ташкилотлари 
талаб қилиши мумкин бўлмаган ҳужжатлар 
рўйхатида шахсни тасдиқловчи ҳужжат-
нинг нусхаси, шахснинг белгиланган шакл­
даги фотосурати, меҳнат дафтарчалари 
ва уларнинг нусхалари кабилар ҳам бор. 
Булар бекор бўлаётганининг аҳамияти-
ни қисқа изоҳ билан тушунтириш мушкул.  
70-80 йиллик, баъзилариники ундан ҳам 
кўп йиллик “стаж”га эга бу ҳужжатларни 
талаб қилиш тўхтади — оворагарчиликлар-
дан иборат катта бир тарихга якун ясал-
моқда. Аслида, бу давлат ва фуқаро муно-
сабатларида радикал, инқилобий қадам.

Композит ва проактив 
Аҳоли ортиқча овора бўлишининг ол-

дини олиш ҳамда идорама-идора сарсон 
юришига йўл қўймаслик мақсадида хизмат-
ларни “комплекс тарзда” кўрсатиш йўлга 
қўйилди. Бу фуқаронинг битта сўрови асо-
сида ўзаро боғлиқ давлат хизматларини 
композит шаклда, яъни бир пайтда тақдим 
этишдир.

Мисол учун, ФҲДЁ бўлими томонидан 
туғилганликни қайд этиш жараёнида:

— поликлиникага ҳисобга қўйиш;
— бир марталик нафақа пулини олиш 

учун ариза юбориш;
— болани ота-онаси доимий рўйхатда 

турган манзил бўйича рўйхатга қўйиш;
— болани давлат мактабгача таълим 

ташкилотига навбатга қўйиш хизматлари 
бир вақтда амалга оширилади. Бу билан  
15 дан ортиқ ҳужжат қисқартирилди.

Мамлакатимизда бир ойда ўртача 70 
мингдан ортиқ туғилиш қайд этилаёт-
ган бўлиб, ушбу хизмат композит усулда 
кўрсатилиши натижасида аҳолининг яна  

4 идорага 280 минг маротаба овора бўлиб 
боришига чек қўйилди. Бунинг натижаси-
да ҳар бир хизматдан фойдаланиш учун 
бошқа идораларга бориш-келиш билан 
боғлиқ 11 миллиард сўмдан ортиқ маблағ 
аҳолининг ўзида қолди.

Давлат ташкилотлари ташаббуси билан 
фуқароларга муайян вазиятда керакли хиз-
матдан фойдаланишни таклиф қилишни 
назарда тутувчи проактив давлат хизмат-
лари кўрсатилиши йўлга қўйилди. Мисол 
учун, жорий йилнинг ноябрь ойидан бош­
лаб 18 ёшгача ногиронлиги бўлган болалар 
ва иммунитет танқислиги вируси келтириб 
чиқарадиган касалликка чалинган 18 ёш-
гача болаларга тўланадиган нафақаларни 
ҳамда парваришлаш нафақасини фуқаро-
лардан қўшимча ҳужжатларни талаб этма-
ган ҳолда — проактив шаклда тайинлаш 
тизими жорий этилди. Бу ютуқларни кўр-
ганимизда эстониялик мутахассис Мартен 
Кайватснинг “Энг яхши хизмат — ҳатто 
уни олганингизни билмай қоладиган 
хизмат”, деган фикри ёдга тушади.

Бепул ҳуқуқий маслаҳатлар 
ва ситуацион марказлар
“Madad” ННТнинг ҳуқуқий маслаҳат бю-

ролари туман (шаҳар) Давлат хизматлари 
марказлари биноларига жойлаштирилган 
бўлиб, аҳолига беғараз ҳуқуқий ёрдам кўр-
сатиш йўли билан уларнинг ҳуқуқий онги ва 
ҳуқуқий маданиятини оширишга кўмакла-
шиш мақсадида ҳуқуқий масалалар бўйи-
ча, шу жумладан, онлайн маслаҳатлар ва 
тушунтиришлар бериш орқали бирламчи 
бепул юридик ёрдам кўрсатиб келмоқда. 
2022 йилда ҳудудий бюроларга мурожаат 
қилган 120 минг 530 фуқарога бепул юри-
дик ёрдам кўрсатилган.

Ситуацион марказлар стратегик бошқа-
рувда вазиятли ёндашувни амалга оши-
ришнинг энг самарали воситаларидан би-
ридир. Ҳар куни ДХМ ва ФҲДЁга 300 дан 
1500 нафаргача мурожаатчи ташриф бу-
юради. Уларга кўрсатилаётган хизматлар 
сифати ва тезкорлигини мониторинг қилиб 
бориш, муаммоларни ўз вақтида аниқлаш 
мақсадида Адлия вазирлигида Ситуацион 
марказ ташкил этилган. 

Ситуацион марказнинг интеграция-
лашган марказлаштирилган омбори тур-
ли манбалардан олинган маълумотларни 
бирлаштиради ва менежментни қизиқтира-
диган вазиятни билишга кўмак берадиган 
рақамлар, маълумотлар визуал ва инте-
рактив панелларда намойиш этилади. Тақ-
дим этилаётган хизматларнинг масофавий 
мониторинги, прогнози ва таҳлилини авто-

матлаштиришга ҳисса қўшади. Айни пайт-
да ушбу марказ орқали ходимлар фаоли-
яти самарадорлигига, ахлоқ қоидаларига 
риоя этилаётганига баҳо бериб борилади.

Бу динамик ривожланаётган вазиятлар-
ни изчил, ҳар томонлама таҳлил қилиш 
асосида вазият динамикасини белгилай-
диган асосий муаммолар ва масалаларни 
аниқлаш ва унинг ривожланишига таъсир 
қилиши мумкин бўлган қарорларни қабул 
қилиш имкони пайдо бўлади.

ДХМлардан қониқиш 
даражаси ортиб бормоқда

Адлия вазирлиги томонидан халқаро 
ташкилотлар билан ҳамкорликда доимий 
равишда фуқароларнинг давлат хизматла-
ридан қониқиш даражаси ўрганиб борил-
моқда. 

Европа Иттифоқи ҳамда БМТ Та-
раққиёт дастури лойиҳаси доирасида 
“PricewaterhouseCoopers” халқаро компа-
ниялар тармоғи томонидан Давлат хизмат-
лари марказларига ташриф буюрувчилар 
ўртасида аноним сўров ўтказилган. Сўров-
нома натижасига кўра, фуқароларнинг 90 
фоизи кўрсатилаётган хизматлардан қо-
ниқиш ҳосил қилиб, марказ ходимлари фа-
олиятини аъло баҳолаган.

Ўзига хос парадигмалар 
алмашинуви рўй берди
Аҳолимиз “Фуқаролар эмас, ҳужжат-

лар ҳаракатланади” тамойили шунчаки 
баландпарвоз гап эмас, реал воқелик эка-
нига гувоҳ бўлиб турибди. 

Президентимиз томонидан эълон қи-
линган халқ билан мулоқот сиёсатининг 
“Халқ давлат идораларига эмас, давлат 
идоралари халққа хизмат қилсин”, деган 
муҳим тамойил амалда ифодасини кўрса-
тадиган Давлат хизматлари марказлари, 
аҳолининг давлатга бўлган қарашлари-
га, ишончига ижобий таъсир этмоқда. Бу 
ишонч, ўз навбатида, Давлат хизматлари 
марказлари фаолиятига масъул тузилма-
ларда янгликларга интилиш, муаммолар-
ни ҳал қилишнинг ностандарт ечимларини 
излаш, фуқароларни мамнун қиладиган 
инновациялар устида ишлаш учун илҳом 
манбаи бўлмоқда.

Албатта, ҳали камчиликлар бор, бундан 
кўз юмиб бўлмайди. Лекин мақсад Давлат 
хизматлари марказларига мурожаат қилган 
ҳар бир фуқарога энг юқори стандартларда 
хизмат кўрсатишни ташкил қилишдир.

Худоёр МЕЛИЕВ,
Ўзбекистон Республикаси
адлия вазири ўринбосари

18 банд кўзда тутилган. Вояга етмаган 
шахс жазони ўтаб бўлганидан сўнг суд-
ланмаган ҳисобланишига оид нормани 
қонунчиликка киритиш орқали унинг суд-
ланганлик тамғасидан халос бўлишини 
таъминлаш, “шаҳар автомобиллар эмас, 
балки пиёдалар учун” ғояси асосида ҳа-
ракатланишнинг энг юқори тезлигини 
соатига 70 километрдан 60 километргача 
тушириш каби таклифлар илгари сурил-
моқда. 

Учинчи — иқтисодиётни ривожлан-
тириш йўналишида 113 бандда вазифа-
лар ижроси, жумладан, энг йирик 10 та 
компания ва тижорат банки акциялари-
ни аҳоли учун очиқ ва шаффоф савдо-
га чиқариш, сув таъминоти яхши бўлган 
100 минг гектаргача қўшимча экин май-
донларини деҳқончилик кўникмаларига 
эга бўлган, жумладан, “Темир дафтар”, 
“Аёллар дафтари” ва “Ёшлар дафтари”-
га киритилган аҳолига ажратиш кабилар 
назарда тутилган.

Шунингдек, тадбиркорликни ривож­
лантириш мақсадида бизнес учун янги 

турдаги жавобгарлик ва жазо чоралари-
ни жорий этишга бир йиллик мораторий 
ўрнатиш, биринчи марта ҳуқуқбузарлик 
содир этган кичик тадбиркорларга мо-
лиявий санкциялар қўллашни тақиқлаш 
таклиф этилмоқда. 26 минг фуқарога 
бозор тамойиллари асосида ипотека 
кредитлари, 11 минг фуқаронинг бош­
ланғич бадал ва фоиз тўловлари бир 
қисми учун давлат бюджетидан суб-
сидия ажратиш, мулк ҳуқуқи асосида 
уй-жойга эга бўлмаган фуқаролар учун 
Тошкент вилоятида тажриба-синов та-
риқасида “Менинг биринчи уйим” дас­
турини амалга ошириш кабиларни ҳам 
мисол келтириш мумкин. 

Тўртинчи — ижтимоий соҳани қўл-
лаб-қувватлаш йўналишида 82 банд-
да вазифалар ижроси мақсад қилинган. 
Мисол учун, 2022 йилда Қорақалпоғис­
тон ва Хоразмда тажрибадан ўтказилган 
бошланғич синф ўқувчиларини бепул 
овқат билан таъминлаш амалиётини 
бутун республикага татбиқ этиш режа-
лаштирилган. 

2023 йил 1 мартдан ногиронликни бел-
гилашда касаллигининг оғирлиги ва унинг 
асоратларидан келиб чиқиб, фуқаролар 
иштирокини талаб этмаслик кўзда тутил-
ган. Ногиронликни белгилашнинг ижти-
моий моделига ўтиш доирасида барча 
ижтимоий инфратузилма объектларига 
монеликсиз кириши учун қулай шароит-
лар яратишга эътибор қаратилган.

Бешинчи — мамлакатимизда маъ-
навий тараққиётни янги босқичга 
олиб чиқиш йўналишида 21 вазифа 
ижроси таклиф этилган. Жумладан, юр-
тимизда жадидчилик ҳаракати даврига 
оид маълумотлар ва илмий тадқиқот-
ларни ривожлантириш, миллатлараро 
тотувликни таъминлашга қаратилган ғоя-
ларни илгари суриш таклиф этилган. 

Олтинчи — умумбашарий муам-
моларга нисбатан миллий манфаат
лар доирасида ёндашувни кўзда 
тутган йўналишида экология, кор-
рупция, экстремизм ва терроризмга 
оид 30 банд ҳамда еттинчи — ташқи 
сиёсат ва мамлакатимиз мудофаа

сини мустаҳкамлаш йўналишида  
23 вазифа ижроси белгиланган.  

Давлат дастури лойиҳаси юзасидан 
“Jamoatchilik.uz” платформасига келиб 
тушган таклифлар таҳлилидан келиб 
чиқиб айтиш мумкинки, халқимизда 
муҳим қарорлар қабул қилишда ўзига 
хос фаоллик кузатилмоқда. Жамоат-
чилик томонидан билдирилган у ёки бу 
бандлар бўйича аниқ таклифлар ёки қай-
сидир таклифларни бюджет учун ортиқ-
ча харажат эканини таъкидловчи кўплаб 
муносабатлар айтилмоқда.

Бевосита статистик таҳлилларга тая-
надиган бўлсак, шу кунга қадар онлайн 
платформа орқали 1415 таклиф келиб 
тушди. Жумладан, 1-йўналишда 374 та,  
2-йўналишда 119 та, 3-йўналишда  
509 та, 4-йўналишда 271 та, 5-йўна-
лишда 67 та, 6-йўналишда 51 та, 7-йўна-
лишда 24 та таклиф билдирилган.  
Шунингдек, фармон лойиҳасига жами  
44 таклиф юборилган. 

Муҳокамалар давомида аҳоли 
кўпроқ маҳаллаларда ижтимоий 

инфратузилмани яхшилаш, йўл қури-
лиши, тоза ичимлик сув таъминоти, 
энергетик барқарорликни таъминлаш, 
уй-жой қурилиши, банк кредитлари 
фоизларини камайтириш, коррупция­
нинг олдини олиш, ижтимоий ҳимоя, 
таълим сифати ва бошқа шу каби ма-
салаларга эътибор қаратмоқда. 

Мисол учун, кўплаб таклифлар ҳоким-
ларнинг маҳаллий кенгашларга раислик 
мақомини бекор қилиш юзасидан бўлса, 
жамоатчилик эътибор қаратаётган яна 
бир масала уй-жой қуриш дастурлари 
доирасида уларнинг зилзилага бардош­
лилик даражаси алоҳида назоратга оли-
нишидир. Шунингдек, янги уй-жойларни 
субсидиялаш, ипотека кредитлари фоиз­
ларини қайта кўриб чиқиш каби жиҳат-
лар ҳам юртдошларимиз эътиборини 
тортмоқда. 

Шу вақтга қадар ташкил этилган жа-
моатчилик муҳокамалари, давра суҳбат-
лари, тадқиқотлар доирасида билдирил-
ган таклиф ва тавсиялар ҳам инобатга 
олинган ҳолда умумлаштирилиб, доимий 
равишда тегишли идораларга киритиб 
борилмоқда.

Муҳокамалар 17 февралга қадар 
давом этади. Барча фуқароларимизни 
фаол бўлишга чақирамиз. Зеро, ҳар бир  
фикр муҳим! 

¥АР БИР ФИКР МУ¥ИМ!

Умид РАЖАБОВ, 
“Юксалиш” умуммиллий 
ҳаракати бошқарма 
бошлиғи

жамиятимизнинг янги қиёфасини очиб беради
Давлат идоралари 
томонидан давлат 
хизматларини 
кўрсатиш жараёнида 
бюрократия ва 
қоғозбозликни 
қисқартириш 
мақсадида 73 
турдаги ҳужжат ва 
маълумотноманинг 
аҳолидан талаб 
этилиши бекор 
қилинди, 200 дан 
ортиқ тартиб-таомил 
соддалаштирилди.

¤ЗГАРГАН МУНОСАБАТЛАР 
ВА ХИЗМАТЛАР



Юртимизда пандемия ва шунга ўх-
шаш кутилмаган ҳолатларнинг саноат 
ишлаб чиқариш суръатига таъсирининг 
олдини олиш ва давлат томонидан ҳар 
бир тармоқни қўллаб-қувватлаш бў­
йича тезкор чоралар кўрилмоқда. Ху-
сусан, Президентимизнинг 2020 йил 
5 майдаги “Тўқимачилик ва тикув-три-
котаж саноатини қўллаб-қувватлашга 
доир кечиктириб бўлмайдиган чора-
тадбирлар тўғрисида”ги фармонига 
биноан, корхоналар ва кластерларни 
янада қўллаб-қувватлаш, маҳсулот 
рақобатбардошлигини ошириш мақса-
дида халқаро тажриба асосида хом­
ашё нархини пасайтириш имконияти 
яратилди.

Шу билан бирга, тўқимачилик ва ти-
кув-трикотаж корхоналарини пандемия 
давридан сўнг иқтисодий қўллаб-қув-
ватлашга қаратилган 2025 йилгача 
мўлжалланган дастур ишлаб чиқилди. 
Бу, аввало, корхоналар фаолиятида 
узилишлар бўлмаслиги, мавжуд ишчи 
кучини сақлаб қолиш ва экспорт ҳаж-
мини оширишга қаратилган чора-тад-
бирларни қамраб олган.

Шу жиҳатдан олганда, Президен-
тимиз раҳбарлигида ўтган йил июнь 
ойи охирида бўлиб ўтган пахта ҳо-
силдорлигини ошириш, уни чуқур қай-
та ишлаб, соҳа экспортини камида 2 
баробарга кўпайтириш масалалари 
муҳокама қилинган йиғилишда айтил-
ган ушбу фикрлар ёдга келади: “Бу — 
иқтисодиётимиз учун жуда катта имко-
ният ва захирадир. Тўқимачилик бизга 
кам харажат билан олтиндан ҳам кўп 
даромад келтирадиган соҳа ҳисобла-

Қайд этиш жоиз, пойтахт метропо-
литени аҳамияти кейинги йилларда 
янада ошди. Унинг қатнов йўналишла-
ри ва ташиш кўлами тобора кенгайиб 
боряпти. Бу давлатимиз раҳбарининг 
Тошкент метрополитенидаги бунёд-
корлик ишлари билан танишиш ас-
носида яна бир бор эътироф этилди. 
Жумладан, “Охирги йилларда бу 
борада ҳам тажриба тўпладик. Қўй-
лиқ йўналишида 7 та, Сергелида 5 
бекатли ер усти метролари қурилди. 
Олдин Тошкент метрополитенидан 
240 минг йўловчи фойдаланган бўл-
са, бугунги кунда 600 мингдан ошди. 
Режамиз — 1 миллион йўловчи. 
Агар, ўз вақтида буни бошламагани-
мизда, шаҳар транспортида коллапс 
бўлиши мумкин эди...”, деди Прези-
дентимиз.

Чиндан ҳам, бугунги кунда метро 
нафақат йўловчилар манзилини яқин 
қиляпти, балки ҳудудлар инфратузил-
маси ривожланишига туртки беряпти. 

Муносабат

ЕР УСТИ МЕТРОСИ: КАТТА ТАЛАБГА МОС ТАКЛИФ 

Метро — йўловчи ташиш транспортининг энг қулай тармоғи. 
Шу боис, бутун дунёда ушбу йўналишда унинг хизматлари 
асосий ўринда туради. Қолаверса, метрополитен мамлакат ва 
шаҳар имижида ҳам алоҳида аҳамиятга эга. Яъни аксарият 
метро бекатларида ўша давлат тарихи, маданияти ва 
бунёдкорлик салоҳияти акс эттирилади. Бу эса йўловчилар, 
айниқса, сайёҳларда ўзгача таассурот уйғотади. Бундан 
бизнинг метрополитен ҳам холи эмас.

Анвар ЖЎРАЕВ, 
Тошкент шаҳар транспорт бошқармаси бошлиғи

Яъни метро кириб борган ҳудудда ян-
гидан-янги хизмат кўрсатиш объектла-
ри барпо этиляпти, одамлар ишли ва 
даромадли бўляпти.

Айни пайтда Тошкент шаҳрида ер 
усти ҳалқа метро линиясининг  иккин-
чи босқичи доирасидаги ишлар Пре-
зидентимизнинг 2017 йил 19 майдаги 
“Тошкент шаҳрида ер усти ҳалқа метро 
линияларининг қурилиши” лойиҳаси-
ни амалга ошириш чора-тадбирлари 
тўғрисида”ги қарори асосида давом эт-
тирилмоқда.

Маълумки, темирйўлчилар томо-
нидан 2020 йилда ер ости Юнусобод 
линиясининг узунлиги 2,9 километр 
бўлган “Туркистон” ва “Юнусобод” 
метро бекатлари ҳамда ер усти ҳалқа 
метро линиясининг 1-босқичида 11,5 
километр бўлган “Дўстлик — Қўй-
лиқ” участкаси бунёд этилиб, жами 
7 бекат фойдаланишга топширилган 
эди. Айни пайтда ушбу йўналишда 
кунига ўртача 30-35 минг йўловчи 

ташилмоқда. Шунингдек, 2020 йил 
охирида эса 5 бекатдан иборат Сер-
гели линияси ҳам қуриб битказилиб, 
бу йўналишда ҳам кунига 65-70 минг 
йўловчи ўз манзилига етиб бориши 
учун катта қулайлик яратилди. 

2020 йилнинг декабрь ойида “Ўзбе-
кистон темир йўллари” акциядорлик 
жамияти тасарруфидаги “Кўприкқури-
лиш” трести унитар корхонаси томони-
дан ер усти ҳалқа метро линиясининг 
2-босқичи қурилиши бошланган эди. 
Айни пайтда ушбу участка ҳудудлари-
да қурилиш ишлари жадаллик билан 
олиб борилмоқда. 

Ушбу лойиҳанинг ишга туширили-
ши натижасида метрополитенда кун-
лик йўловчи ташиш ҳажми 40 минг 

йўловчига ошади. Шунингдек, кунига 
“Қўйлиқ — Сергели” йўналишида ҳа-
ракатланаётган енгил автомобиллар 
32 мингтага, кунлик ҳаракат масофа-
си 480 минг километрга ҳамда ёқилғи 
сарфи 38,5 минг литрга камаяди.

Атроф-муҳитга автомобиллардан 
ажраладиган зарарли газлар кунлик 
3,7 тоннага қисқаради. Бир йўловчи-
нинг ушбу йўналиш бўйича манзилига 
етиб олиш вақти ўртача 30 дақиқага 
(50 дан 20 дақиқагача) тежалади. Ер 
усти ҳалқа метрополитен линиясининг 
иккинчи босқичи ишга туширилгач, яна 
245 киши иш билан таъминланади. 

Ушбу босқич қуриб битказилиши би-
лан Тошкент метрополитенининг жами 

узунлиги 70 километрдан зиёд бўлади. 
Бекатлар сони эса 50 тага етади. 

Шу билан бирга, Тошкент вилояти 
ҳудудидан Тошкент шаҳрининг Сер-
гели туманига қўшилган ҳамда янги 
ташкил этилган Янгиҳаёт туманига 
метрополитен инфратузилмаси ки-
риб боради. Икки туман ҳудудидаги  
10 маҳалланинг 48 минг аҳолиси 
ҳамда юқори йўловчи оқимига эга 
бўлган 9 объект янги метро йўналиши 
билан қамраб олинади.

Тошкент вилоятининг Зангиота ва 
Янгийўл туманлари ҳудудидаги 11 ма­
ҳалланинг 34 минг аҳолиси автобус 
йўналишлари орқали метро йўналиши-
га боғланади.

Тошкент шаҳрига Оҳангарон шоссеси 
ҳамда Бектемир йўли йўналиши бўйича 
вилоятдан кириб келаётган йўловчилар 
учун Янгиҳаёт ва Сергели туманларига 
қулай ва тезкор етиб бориш имкония-
ти яратилади: Роҳат айланмасидан 20 
дақиқа, Қўйлиқ бозоридан 15 дақиқада. 
Ҳозирда метрода Роҳат айланмасидан 
Чилонзор йўли орқали Сергелигача 55 
дақиқа сарфланяпти. 

Сергели ва Янгиҳаёт туманлари 
шарқий қисми аҳолисининг шаҳар мар-
казига етиб бориш вақти 50 дақиқадан 
25 дақиқага қисқаради.

Аҳолининг метрополитенга қулай 
етиб келишини таъминлаш мақсадида 
5 та автобус йўналиши ташкил этила-
ди. Тошкент шаҳрида кунлик ҳаракат-
ланаётган транспорт оқими 40 минг­
га камаяди. Буларнинг бари автобус 
йўналишлари тармоғи метрополитен 
йўналиши билан мувофиқлаштири-
лиши, бекатлар атрофида қулай ав-
тотураргоҳ, шаҳар атрофидан метро-
политен бекатларига етказиб берувчи 
автобус йўналишлари ташкил этили-
шига олиб келади. Бу метрополитен 
хизматидан ҳар куни 1 миллион йўлов-
чи фойдаланади, дегани. 

Таққос учун яна бир рақам: авто-
бусда бир йўналишда бир соат мобай-
нида йўловчи ташиш қуввати 2,4 минг 
йўловчи бўлса, метрополитенда ушбу 
кўрсаткич 20 мингни ташкил этади. 
Яъни бунда жамоат транспорти ташув 
қуввати 8 баробарга оширилади.

Транспорт тизими, хусусан, метропо-
литен хизматини кенгайтириш борасида 
олиб борилаётган бу каби лойиҳалар 
одамлар мушкулини осон, узоғини яқин 
қилишдек эзгу мақсадларга қаратилгани 
билан аҳамиятлидир.

нади. Шунинг учун биз соҳада тўлиқ 
кластер тизимини жорий этдик. Бугун-
ги кунда пахта толасини ўзимизда 100 
фоиз қайта ишлаш йўлга қўйилди (беш 
йил аввал 40 фоиз тола қайта ишлан-
ган)”.

Тармоқда ислоҳотлар изчиллиги 
таъминланиши натижасида мажбурий 
меҳнат омиллари қисқа даврда тўлиқ 
бартараф этилди, деярли чорак аср 
давом этган “пахта бойкоти” ўз кучи-
ни йўқотди. Ўзбекистон “яхши пахта” 
етиштирувчи давлатлар қаторидан 
ўрин эгаллади.

Кластерлар фаолиятининг йўл-
га қўйилиши туфайли ҳосилдорлик 
ошди, замонавий технологияларга 
асосланган тўқимачилик корхона-
лари сони кескин кўпайди. Халқаро 
тўқимачилик саноати ишлаб чиқарув-
чилари федерацияси маълумотига 
кўра, Ўзбекистон технологик парки 
янгиланиши бўйича кучли 10 давлат 
қаторига киритилди.

Соҳани ривожлантириш йўлида 
берилаётган имкониятлар ҳамда тур-
ли дастурий лойиҳаларнинг амалга 

оширилиши натижасида 2022 йилда 
Наманган вилоятида 611, Фарғона ви-
лоятида 514, Қашқадарё вилоятида 
436 ва Хоразм вилоятида 320 тўқима-
чилик фаолияти билан шуғулланувчи 
янги корхона ташкил этилди.

Айни пайтда республикамизда 18 
минг 398 тўқимачилик корхонаси фа-
олият юритаётган бўлса, улардан 2 
минг 882 таси Андижон вилояти, 2 
минг 544 таси Тошкент шаҳри, 2 минг 
391 таси Фарғона вилояти ҳиссасига 
тўғри келади.

Мамлакатимиз тўқимачилик саноати-
да 13,2 фоиз улушга эга бўлган Фарғона 
вилоятида соҳа корхоналари томонидан 
ўтган йили 10,5 триллион сўмлик маҳ-
сулотлар ишлаб чиқарилди ва аввалги 
йилга нисбатан ўсиш 110 фоизни таш-
кил этди. 14,9 фоиз улушга эга бўлган 
Андижон вилоятида эса  ишлаб чиқа-
риш ҳажми 11,9 триллион сўмга, ўсиш 
эса 107,8 фоизга тенг бўлди.

Президентимиз шу йил февраль 
ойи бошида водий вилоятларида 
амалга оширилаётган йирик лойи­
ҳалар, аҳоли ҳаёти билан тани-
шиш чоғида пахта ҳосилдорлигини 
ошириш, ип-калавани чуқур қайта 
ишлаш, тайёр маҳсулотларни кўпай-
тириш бўйича кўрсатмалар берди. 
Водийнинг 23 туманида “хомашё — 
тайёр маҳсулот — экспорт” занжи-
ри асосида тўқимачилик саноатини 

янада ривожлантириш учун барча 
имконият ва шароит мавжуд. Улар-
ни ишга солиш туфайли мазкур  
3 вилоятда тўқимачилик маҳсулотла-
ри экспортини жорий йилда 2,5 мил-
лиард долларга етказиш мумкин.

Ҳисоб-китобларга қараганда, тар-
моқда йилига қўшимча 9 миллиард 

доллар даромад олиш имконияти 
мавжуд. Бунга эришишнинг асосий 
йўлларидан бири ип-калавани тай-
ёр маҳсулотга айлантиришда қайта 
ишлаш тезлигини оширишдир. Чунки 
айни пайтда мамлакатимиз саноат 
корхоналарида ип-калавани қайта 
ишлаш даражаси 45 фоизга етказил-
ган. Яқин истиқболда уни тўла қайта 
ишлаш кутиляпти. Кластерлар олди-
га четга ярим тайёр маҳсулот эмас, 
балки қўшимча қийматга эга тайёр 
маҳсулот экспорт қилиш вазифаси 
қўйилган. Президентимизнинг шу йил 
10 январдаги “Пахта-тўқимачилик 
кластерлари фаолиятини қўллаб-қув-
ватлаш, тўқимачилик ва тикув-трико-
таж саноатини тубдан ислоҳ қилиш 
ҳамда соҳанинг экспорт салоҳиятини 
ошириш чора-тадбирлари тўғрисида”-
ги фармони ушбу мақсадга эришишда 
муҳим дастуриламал бўлиб хизмат 
қилади.

Тадқиқотларга кўра, жаҳон тўқи-
мачилик бозорида рақобат тобо-
ра кучайиб бораётганига қарамай, 
Ўзбекистон маҳсулотларига талаб 
ортмоқда. Негаки, улар табиийлиги, 
сифати юқорилиги ва нархи мақбул-
лиги билан харидорлар эътибори-
ни тортяпти. Жумладан, 2022 йилда  
3178,7 миллион долларлик тўқи-
мачилик маҳсулотлари экспорт 
қилинди. Бу 2021 йилга нисбатан 

ўсиш 108,6 фоизни ташкил этгани-
ни кўрсатади. Экспортчи корхоналар  
47 тага кўпайиб, уларнинг умумий  
сони 1487 тага етгани бундай мар­
рага эришишда муҳим омил бўлди.

2022 йилда амалга оширилган тўқи-
мачилик маҳсулотлари экспортининг 
энг катта улуши Россия (39,8 фоиз), 

Туркия (16,3 фоиз), Қирғизистон (16,2 
фоиз) ва Хитой (8,6 фоиз) ҳиссасига 
тўғри келди.

Маълумки, қайси соҳага фаол ин-
вестиция киритилган бўлса, албатта, 
барқарор ўсиш куттириб қўймаган. Шу 
сабабли ҳам инвестиция, бу — иқтисо-
диёт драйвери ҳисобланади. Бунинг 
натижасида янги технологиялар, илғор 
тажрибалар, юксак малакали мутахас-
сислар кириб келиши ва тадбиркор-
ликнинг жадал ривожланишига катта 
замин яратилади. 

Тўқимачилик тармоғида 2022 йил-
нинг ўзида маҳсулотлар ишлаб чиқа-
риш соҳаси бўйича асосий капиталга 
15,1 триллион сўм ўзлаштирилган бў-
либ, бу мазкур йўналишда мамлакати-
миз бўйича жами инвестицияларнинг 
5,6 фоизини ташкил этади.

Сўнгги йилларда соҳага ички ва 
ташқи инвестициялар жалб қилинган 
ҳолда, кўплаб замонавий корхоналар-
га асос солинди, мавжудлари эса туб-
дан реконструкция қилинди. Натижа-
да заминимизда етиштирилган пахта 
хомашёсини ўзимизда қайта ишлаб, 
қўшимча қиймат яратиш ҳажми тобора 
ошиб бормоқда.

2021 йилга доир маълумотларга 
асосланадиган бўлсак, йил мобайнида 
тўқимачилик маҳсулотларини ишлаб 
чиқариш соҳаси бўйича асосий капи-
талга 9,2 триллион сўм инвестиция ўз-
лаштирилган.

Ҳудудлар кесимида асосий капи-
талга ўзлаштирилган инвестиция­
ларни таҳлил қиладиган бўлсак, 
Бухоро вилоятида тўқимачилик маҳ-
сулотларини ишлаб чиқариш бўйи­
ча асосий капиталга ўзлаштирил-
ган инвестициялар ҳудуддаги жами 
инвестицияларнинг 6,9, Андижон 
вилоятида 12, Наманган вилоятида 
15 ва Фарғона вилоятида 18,2 фо-

изни ўзида мужассамлаштирганини 
кўриш мумкин.

Бундан ташқари, дастлабки маъ-
лумотларга кўра, 2022 йилда респуб­
ликамиз бўйича хорижий инвестиция 
ва кредитлар ҳисобидан асосий капи-
талга ўзлаштирилган 112,2 триллион 
сўм қийматдаги инвестицияларнинг 
10,4 фоизи, яъни 11,6 триллион сўми 
бевосита тўқимачилик маҳсулотлари-
ни ишлаб чиқаришга йўналтирилган 
бўлса, жами ўзлаштирилган 37 трил-
лион сўм қийматга тенг бўлган тўғри-
дан-тўғри хорижий инвестицияларнинг 
5,4 фоизи ёки 2 триллион сўми айнан 
тўқимачилик саноатини ривожланти-
ришга йўналтирилган.

Президентимизнинг юқорида қайд 
этилган фармони билан кластер ва 
бошқа ишлаб чиқариш корхонала-
рини қўллаб-қувватлаш бўйича нав­
батдаги имтиёзлар бериляпти. Бу, ўз 
навбатида, кейинги беш йилда пахта 
толасини чуқур қайта ишлаш орқали 
юқори қўшилган қийматли тайёр тўқи-
мачилик маҳсулотлари ишлаб чиқа-
риш ҳажмини 2,1, экспорт ҳажмини 
эса 2,6 баробарга оширишга замин 
яратади. 

2023 йилнинг ўзида тикув-трикотаж 
маҳсулотлари ишлаб чиқариш қувват-
ларидан фойдаланиш даражасини 65 
фоиздан 81 фоизга ошириш, 35 мингта 
бўш иш ўрнининг асосий қисмини 
ижтимоий дафтарларга кирган аҳоли 
вакиллари ҳисобидан тўлдириш, пи-
ровардида, экспорт ҳажмини салкам 
2 баробарга кўпайтириш кутилмоқда. 
Ушбу вазифаларни адо этиш мақса-
дида пахта-тўқимачилик кластерлари 
томонидан 225,6 миллион долларлик 
инвестиция жалб этилиб, 331 йирик 
лойиҳа амалга оширилади. Бунинг 
натижасида 32,1 мингта янги иш жойи 
яратилиши кўзда тутилган.

Кейинги йилларда дунёнинг кўплаб мамлакатларида рўй 
берган пандемия ва унинг иқтисодий оқибатлари юртимизни 
ҳам четлаб ўтмади. Лекин ўз вақтида кўрилган самарали 
чоралар натижасида бошқа соҳалар қатори тўқимачилик 
маҳсулотлари ишлаб чиқариш саноатидаги барқарорлик ҳам 
сақлаб қолинди. Бунинг амалий мисоли сифатида 2022 йилда 
тўқимачилик корхоналари томонидан ишлаб чиқариш ҳажми 
80 триллион сўмни ташкил этиб, аввалги йилга нисбатан ўсиш 
8,7 фоиз бўлганини келтириш мумкин.

Нодира АБДУСАЛОМОВА,
Тошкент давлат 
иқтисодиёт университети
профессори, иқтисод 
фанлари доктори

Ўзбекистон Республикаси бўйича тўқимачилик маҳсулотлари ишлаб чиқариш 
йўналишида асосий капиталга ўзлаштирилган инвестициялар ( миллиард сўм)

Бошланиши 1-бетда

Сергели туманида ўтказилган йиғи-
лишда биз — бир гуруҳ мутахассис-
лар, илм кишилари иштирок этиб, 
давлатимиз раҳбарининг мазкур маса-
лага нечоғлиқ эътибор қаратаётгани, 
тизимдаги муаммоларни чуқур таҳлил 
қилиб, уларнинг ечимига доир аниқ ва 
манзилли таклифлар берганига гувоҳ 
бўлдик.

Январь ойидаги қаҳратон ва қорли 
кунлар электр энергияси ҳамда табиий 
газ таъминоти билан боғлиқ масала-
ларни кун тартибига олиб чиқди. (Аёзли 
кунларда истеъмолчиларнинг энергия 
ресурсларига эҳтиёжи ортиши табиий 
ҳол, албатта.) Ҳаво ҳарорати кескин 
тушиб кетиши натижасида аҳоли турли 
иситиш мосламаларидан фойдалан-
ди. Бу эса электр энергияси истеъ-
молининг кескин ортишига ва электр 
тармоқлари зўриқишига олиб келди. 
Натижада қатор ҳудудлардаги электр 
тармоқларида носозлик кузатилди. Ис-
теъмолчи сони кўпайгани ҳолда электр 
энергиясини ишлаб чиқариш ҳажми 
сезиларли даражада ошмагани ҳақида 
тахминлар пайдо бўлди. Хўш, бу гап­
лар қанчалик асосли эди?

Мамлакатимизда электр энергияси 
ишлаб чиқариш ва истеъмолчиларга 
етказиб бериш ҳажми йилдан-йилга 
ортмоқда. Энергетика вазирлиги маъ-
лумотларига кўра, 2016 йилда қарийб 
59 миллиард кВт. соат электр энер-
гияси ишлаб чиқарилган бўлса, 2022 
йилда бу кўрсаткич 74,3 миллиард 
кВт. соатни ташкил этган. Олти йилда 
ўсиш 25,9 фоиз ёки 15,3 миллиард кВт. 
соатга кўпайган. Шунингдек, аҳолини 
электр энергияси билан таъминлаш 
кўрсаткичи ҳам ошган. 2016 йилда 
истеъмолчиларга 45,7 миллиард кВт. 
соат электр энергияси етказиб бе-
рилган. 2022 йилда бу кўрсаткич 62,4 
миллиард кВт. соатни ташкил этган. 
Ўсиш кўрсаткичи 36,5 фоиз ёки 16,7 
миллиард кВт. соатга ошган. Модоми-
ки, барча кўрсаткичлар ошиб борган 
экан, унда нега энергия тақчиллиги 
кузатилди? Нима учун энергия ресурс­
лари билан барқарор таъминлаш кун 
тартибидаги асосий масалага айлан-
ди? Қуйида мазкур саволларга жавоб 
излашга ҳаракат қиламиз.

Иқтисодиёт 
тармоқларидаги 

тежамкорлик бизга нима 
беради?

Одатда иқтисодиёт тармоқларининг 
энергия самарадорлиги ялпи ички маҳ-
сулот (ЯИМ)нинг энергия сиғимдорли-
ги кўрсаткичи орқали ифодаланади. У 
ЯИМга нисбатан энергия ресурслари 
сарфининг солиштирма кўрсаткичи-
дир. Соддароқ тушунтирсак, муайян 
қийматга тенг ЯИМ яратиш учун сарф-
ланадиган энергия ресурслари сарфи 
энергия сиғимдорлигидир. Агар мазкур 
кўрсаткичнинг Ўзбекистон иқтисодиёти 
тармоқларидаги қиймати таҳлил этил-
са, энергия сиғимдорлиги хорижий 
мамлакатлар билан таққослаганда 
2-3 баробар кўп. Яъни муайян ҳажм­
даги маҳсулотни ишлаб чиқаришда 
Ўзбекистонда 3 тонна шартли ёқилғи 
энергия ресурси сарфланса, бошқа 
мамлакатларда бу кўрсаткич 1-1,5 тон-
на шартли ёқилғини ташкил этмоқда. 
Мазкур рақамлардан кўриш мумкин-
ки, қиймати 1000 АҚШ долларига тенг 
ЯИМ яратиш учун Ўзбекистонда хо-
рижий мамлакатлардагига нисбатан  
2-3 баробар кўп энергия ресурси сарф-
ланмоқда.

ЯИМ энергия сиғимдорлиги кўрсат-
кичининг 2001-2022 йиллардаги ўзга-
риш тенденцияси таҳлили кўрсатадики, 
энергия сиғимдорлиги 0,738 к.н.э./долл  
(бир кг. нефть эквивалентининг долларга  

нисбати)дан 0,140 к.н.э./долл.га  
ёки 5,27 баробар камайган. Бу-
гун дунё бўйича ўртача кўрсаткич  
0,11 к.н.э./долл экани ҳисобга олин-
са, мамлакатимиздаги ҳозирги ҳолат 
дунёдаги ўртача рақамдан юқори эка-
ни равшанлашади. Бу эса тизимда 
энергия сиғимдорлигини камайтириш 
долзарблигини англатади. Ўз навба-
тида, энергия сиғимдорлигини ка-
майтириш энергия тақчиллиги билан 
боғлиқ муаммоларни ҳал қилишнинг 
асосий йўналишларидан биридир. Шу 
мақсадда Ўзбекистон ҳукумати 2030 
йилга қадар иқтисодиёт тармоқлари 
бўйича энергия сиғимдорлигини 50 
фоиз камайтириш йўналишида қатор 
ишларни бажармоқда. Жумладан, 
иқтисодиётнинг юқори энергия сиғим-
дор тармоқларини модернизация-
лашга қаратилган давлат дастурлари 
қабул қилингани, ҳар бир тармоқда 
энергия истеъмолини камайтириш 
бўйича мақсадли кўрсаткичлар ўрна-
тилгани ҳамда уларнинг бажарилиши 
мунтазам назорат қилинаётгани шу-
лар жумласидан. Мазкур йўналишда-
ги чора-тадбирларни тизимли қўллаш 
мақсадида Президентимизнинг 2019 
йил 22 августдаги “Иқтисодиёт тар-
моқлари ва ижтимоий соҳанинг энер-
гия самарадорлигини ошириш, энер-
гия тежовчи технологияларни жорий 
этиш ва қайта тикланувчи энергия ман-
баларини ривожлантиришнинг тезкор 
чора-тадбирлари тўғрисида”ги қарори 
қабул қилинган. Унга кўра, 2020-2022 
йилларда вазирлик ва идоралар тарки-
бидаги йирик энергия истеъмолчилари 
бўйича 3,3 миллиард кВт. соат электр 
энергияси, 2,4 миллиард куб метр та-
биий газ ва 21,1 минг тонна нефть 
маҳсулотларини тежашга эришилди. 
Шу билан бирга, 2030 йилга қадар ҳар 
бир йил учун мақсадли кўрсаткичлар 
белгиланган. Уларнинг ўз вақтида ва 
сифатли бажарилиши мунтазам назо-
рат қилинмоқда. Пировардида, 2030 
йилга бориб энергия сиғимдорлиги 
кўрсаткичини бугунги 0,14 к.н.э./долл.
дан 0,0976 к.н.э./долл.гача камайти-
риш мақсад қилинган.

Саноат корхоналари — 
асосий истеъмолчи

Бугунги кунда ишлаб чиқарилаёт-
ган умумий электр энергияси миқдо-
рида саноатнинг улуши йилдан-йилга 
ортиб бормоқда. Ишлаб чиқарилаёт-
ган электр энергиясининг саноат тар-
моқлари томонидан истеъмоли 40 фо-
издан 50 фоизга ўсмоқда. 2022 йилда 
истеъмолчиларга етказилган 74,3 мил-
лиард кВт. соат электр энергиясидан 
44,8 миллиардини саноат тармоқлари 
сарфлаган. Прогнозларга кўра, 2025 
йилга бориб умумий ишлаб чиқарилган 
91,8 миллиард кВт. соат электр энер-
гиясининг 60 миллиарди, 2030 йилда 
эса 120,8 миллиард кВт. соат электр 
энергиясининг 85 миллиарди саноат 
тармоқлари томонидан ишлатилади.

2016 йилда истеъмолчиларга етка-
зилган 58,9 миллиард кВт. соат электр 
энергиясининг саноатдаги улуши 20,6 
миллиардни ташкил этган. Рақамлар 
таҳлилига кўра, мамлакатимизда сўнг­
ги 6 йилда саноатнинг электр энер-
гияси истеъмолидаги улуши 46 фоиз 
ёки 24,2 миллиард кВт. соатга ошган. 
Ишлаб чиқаришда электр энергия-
си сарфининг бу қадар тез суръатда 
ошиб бориши мазкур тармоқда қувват 

самарадорлигини ошириш вазифаси-
ни кун тартибига олиб чиқди.

Сўнгги йилларда Тошкент давлат 
техника университети профессор-ўқи-
тувчилари томонидан бу борада қа-
тор илмий тадқиқотлар олиб борилиб, 
натижалари амалиётга жорий этилди. 
Жумладан, саноат корхоналарининг 
технологик жараёнида энергия сама-
радор ва энергия тежамкор иш ре-
жимини аниқлаш усуллари, энергия 
ресурслари истеъмолини меъёрига 
келтириш, прогнозлаш, мониторинг 
қилишга оид дастурий маҳсулотлар, 
энергия ва ресурстежамкор электр 
машиналар, электр энергиясидаги 
исрофгарчиликни камайтириш усул-
лари ишлаб чиқилди. “Ўзметкомбинат” 
АЖ, “Олмалиқ кон-металлургия ком-
бинати” АЖ, “Навоий кон-металлургия 
комбинати” ДК, “Максам Чирчиқ” АЖ ва 
бошқа корхоналарда амалиётга жорий 
этилиб, технологик жараёнда энер-
гия сарфини камайтириш ва ресурс 
тежамкорлигига эришилди.

Нега келажак 
энергетикасига 
интиляпмиз?

Мамлакатимиз қуёш, шамол ва бош­
қа муқобил энергетикани ривожланти-
риш учун жуда юқори салоҳиятга эга. 
Буни сўнгги йилларда юртимизнинг 
кўплаб ҳудудида барпо этилаётган 
янги фотоэлектр станциялар ва улар-
нинг самарадорлиги мисолида кўриш 
мумкин. Умуман олганда, энергетика 
ресурсларидан тежамкорлик билан 
фойдаланиш, муқобил энергия ман-
баларини ишга солиш эвазига энер-
гия тақчиллигига барҳам бериш бугун 
мамлакатимизда асосий вазифага 
айланган. Президентимиз Сергели 

туманига ташрифи чоғида Тошкент 
шаҳрида энергетика ва транспорт 
инфратузилмасини ривожлантириш, 
маҳаллаларни обод қилиш ва аҳоли 
бандлигини ошириш масалалари бўйи-
ча ўтказилган йиғилишда мазкур йўна-
лишда олдимизда турган вазифаларга 
батафсил тўхталди. Авваламбор, қай-
та тикланувчи энергия салоҳиятидан 
фойдаланиш зарурлиги, шаҳарда ка-
мида 2 минг мегаваттга яқин қувватли 
қуёш панелларини ўрнатиш мумкинли-
ги айтилди. Кўп қаватли уйлар, ижти-
моий соҳа объектлари, давлат идора-
лари ва тадбиркорлик объектларининг 
том қисми, саноат зоналари ҳудуди, 
автотураргоҳлар ва йирик сув иншоот-
лари ҳудудини қамраб олиш мумкин. 
Бу чоралар кўрилса, ҳисоб-китобларга 

кўра, 2023 йилда кутилаётган 240 мил-
лион киловатт соатлик талабни 4 ба-
робар ортиғи билан, яъни 1 миллиард 
80 миллион киловатт соат ҳажмда таъ-
минлаш имконияти пайдо бўлади.

Айниқса, турар жой биноларига 
қуёш панелларини ўрнатиш орқали 
аҳоли ўзининг электр таъминотига 
талабини таъминлаб, ортганини тар-
моққа сотиши мумкин. Юртдошла-
римиздан сотиб олинадиган ҳар бир 
киловатт электр энергияси учун минг 
сўмдан тариф белгилангани аҳоли-
нинг қуёш панелларидан фойдала-
ниш салмоғини оширишга қаратил-
ган асосий саъй-ҳаракатлардан бири 
бўлди. Чунки ҳозирги шароитда хара-
жатталаб лойиҳаларни жорий этиш 
орқали электр таъминоти тизими уз-
луксизлиги таъминланмаса, давлат 
томонидан турли имтиёз, қулайлик ва 
рағбат бўлмаса, олдимизга қўйилган 
мақсадларга эришиш осон кечмайди. 
Бу усул хорижий тажрибада ҳам ўзи-
ни оқлаган.

Қайта тикланувчи энергия манбала-
ридан фойдаланиш аҳоли хонадонла-
рини узлуксиз энергия билан таъмин-
лашгагина боғлиқ эмас. Чунки дунё 
миқёсида жами энергия истеъмолининг 
23 фоизи турар жой секторига тўғри кел-
са, Ўзбекистонда ушбу кўрсаткич қарийб 
40 фоизни ташкил этади. Таҳлиллар-
га кўра, мамлакатимизда бир йилда 1 
квадрат метрга сарфланадиган энергия 
миқдори 390 кВт. соатни, Европада эса 
ўртача 120-150 кВт. соатни ташкил эт-
моқда. Географик жиҳатдан Ўзбекистон 
билан бир ўринда турадиган Грецияда  
1 квадрат метр учун 200 кВт. соат, Пор-
тугалияда 120 кВт. соат энергия ишла-
тилади. Ривожланган Европа давлат-
ларида бир йилда 1 квадрат метрга 
сарфланадиган энергия миқдори эса 
70-80 кВт. соат ва ундан кам кўрсаткич-
ни қайд этгандагина бинолар энергия 
самарадор ҳисобланади.

Хўш, энергия сарфи бир неча баро-
бар юқори бўлишига қандай омиллар 
таъсир қилмоқда? Бунинг турли са-
баблари мавжуд. Биринчидан, турар 
жой биноларини лойиҳалаш, қуришда 
энергия самарадорлик кўрсаткичлари 
тўлиқ тадқиқ этилмайди.

Иккинчидан, мавжуд ва бундан  
30-40 йил олдин барпо этилган турар 
жой бинолари қурилишида қўлланган 
ва аксарият ҳолларда бугун ҳам ишла-
тилаётган иссиқлик сақловчи материал­
ларнинг ҳарорат сақлаш хусусияти 
пастлиги, биноларнинг техник кўрсат-
кичлари замонавий энергия самара-
дорлиги талабларига жавоб бермайди.

Учинчидан, иситиш ва ҳавони мўъ-
тадил сақлаш тизимларининг самара-
дорлиги паст.

Тўртинчидан, турар жой бинолари-
ни қуришда ва реконструкция қилишда 
норматив ва технологик камчиликлар 
ва бошқа шу каби омиллар мавжуд.

Айнан шундай шароитда қайта 
тикланувчи энергия манбаларини қўл-
лаш нечоғлиқ самарали ҳисобланади? 
Мавжуд ва янги қуриладиган уй-жой-
ларда истиқомат қилувчи аҳолини 
электр энергияси билан таъминлаш 
учун замонавий қуёш фотоэлектрик 
станциялари ҳамда иссиқ сув билан 
таъминлаш учун қуёш сув иситкичлари 
ўрнатиш мақсадга мувофиқми?

Ҳисоб-китобларга кўра, замона-
вий қуёш фотоэлектрик станциялари 
ҳамда қуёш сув иситкичлари аҳоли-
нинг электр ва иссиқлик энергиясига 
сарфлайдиган энергия ресурсларини 
40 фоизгача тежаш имконини бера-
ди. Шу билан бирга, хориж тажрибаси 
асосида босқичма-босқич иссиқлик 
насосларидан фойдаланиш орқали 
иситиш ва совитиш тизимининг жо-
рий этилиши туфайли энергия ре-
сурслари сарфини уч баробаргача 
камайтириш мумкин.

Истеъмолдаги меъёр 
чегараси қаерда?

Электр энергиясидан фойдаланиш 
жараёнида исроф кўплиги энергия 
самарадорлиги пасайишига сабаб 
бўлмоқда. Президентимиз Сергели 
туманида ўтказилган йиғилишда ҳам, 
Жиззах вилояти фаоллари билан уч-
рашувда ҳам бу масалага алоҳида 
тўхталди. Жумладан, Тошкент шаҳри-
да бу кўрсаткич 12, Жиззах вилоятида 
23 фоизни ташкил этиши қайд этил-
ди. Ўз навбатида, Жиззах вилоятида 
мазкур кўрсаткични йил якунига қадар  
14 фоизга тушириш вазифаси берил-
ди. Мазкур вилоят мисолида таҳлил 
қилинса, истеъмолчига узатилаётган 
электр энергиясининг деярли тўртдан 
бир қисми электр тармоқларида исроф 
бўлаётгани кўринади. Соддароқ ту-
шунтирганда, 100 хонадонга етадиган 
электр энергияси фақат 77 хонадон-
ни таъминлаётир. Электр энергияси 
исрофининг рухсат этилган ҳажми  
(12-14 фоиз)ни ҳисобга олган ҳолда, 
қолган 11 хонадон электр энергияси-
дан маҳрум бўлиб қоляпти. Агар бу 
факт бир вилоят ёки катта қувватли 
корхоналар мисолида келтирилса, 
жуда катта қиймат ҳосил бўлади.

Электр тармоқлари орқали электр 
энергияси узатишдаги исрофгарчилик 
миқдори ўртача 14 фоизни, жумла-
дан, юқори кучланишли тармоқларда 
2,1 фоиз ёки умумий исрофгарчилик-
нинг 15 фоизини, паст кучланишли 
тармоқларда эса 11,9 фоиз ёки уму-
мий исрофгарчиликнинг 85 фоизини 
ташкил этмоқда. Мазкур кўрсаткич 
жаҳонда ўртача 8,1 фоиз; ривожланган 
давлатлар, жумладан, Японияда — 3 
фоиз, Жанубий Кореяда — 4 фоиз, Гер-
манияда — 4,3 фоиз, Австралияда —  
5,3 фоиз, Россияда 10 фоиз.

Мамлакатимизда электр энергияси-
даги исрофгарчиликнинг асосий улуши 
паст кучланишли электр тармоқлари 
ҳиссасига тўғри келади. Бу эса маз-
кур тармоқлар эскиргани, мукаммал 
эмаслиги, тармоқ параметрларини 
танлашда ўтган асрнинг 60-80-йилла-
рида ишлаб чиқилган усуллар қўллан-
гани, лойиҳалаш жараёнлари автомат-
лаштирилмагани ва бошқа омиллар 
билан боғлиқ. Қолаверса, лойиҳа-
лашда ресурс ва энергиятежамкор 
технологиялар, илмий асосланган 
ечимлар, электр тармоқларини кела-
жакда ривожлантириш тенденцияси 
ҳисобга олинмаган, жумладан, энергия 
исрофини камайтириш воситаларидан 
фойдаланилмаган.

Январь ойида кузатилган энергия 
тақчиллиги шароитида паст кучланиш­
ли электр тармоқлари, яъни линия 
ва трансформаторлар юқори қувват-
га дош бера олмади. Натижада катта 

юклама сабаб электр таъминотида 
узилишлар қайд этилди. 

Мазкур муаммо ечими бўйича 
Жанубий Корея тажрибасини таклиф 
этдик. Юқорида қайд этилганидек, 
бу давлатда электр тармоқларидаги 
исрофгарчилик ўртача 4 фоизни таш-
кил этади. “Жанубий Корея бундай 
тажрибага қандай эришди?”, “Қандай 
усул ёки воситаларни қўллаш орқали 
бундай кўрсаткич таъминланди?” каби 
саволлар туғилиши табиий. Юқори ва 
паст кучланишли электр тармоқлари-
да энергия исрофгарчилигини камай-
тиришнинг бир нечта усул ва турла-
ри мавжуд. Жанубий Корея нафақат 
пастки кучланишли, балки юқори 
кучланишли электр тармоқларида ҳам 
энергия тежовчи, энергия самарадор 
технологияларни жорий этиш нати-
жасида шундай кўрсаткичга эришган.  
Ўзбекистон шароитида электр энергия­
си исроф бўлишининг асосий қисми 
паст кучланишли электр таъминоти 
тизимида содир бўлади. Шуни ҳисобга 
олиб, истеъмолчилар учун мўлжаллан-
ган электр таъминоти тизимини лойи­
ҳалашда трансформатор подстанция­
ларини марказлашган ҳолатда эмас, 
балки фойдаланувчиларни кичик гу-
руҳлаш орқали таъминлаш таклиф 
этилди. Шундан келиб чиқиб, амал-
даги каби битта трансформатор под-
станцияси юзлаб хонадонларни эмас, 
балки қувватига кўра, кўпи билан 5 хо-
надонни электр билан таъминлашда 
битта трансформатор подстанциясини 
қўллаш таклиф этилди. Содда қилиб 
айтганда, маҳаллада турган қуввати  
250 кВА трансформатор подстанция­
си 50 хонадонни электр билан таъ-
минлайди. Бироқ линиянинг энг қуйи 
бўғинидаги истеъмолчига етиб бор-
гунича исрофгарчилик ҳолати юзага 
келиб, электр энергияси таъминоти-
нинг сифати ҳам ёмонлашади. Таклиф 
этилаётган лойиҳада эса айнан ҳар  
5 хонадон учун кичик қувватли 25 кВА 
трансформатор подстанциясини ўрна-
тиш ва у орқали мазкур хонадонларни 
электр энергияси билан таъминлаш 
назарда тутилган.

Ҳозирги ҳолатда паст кучланишли 
электр тармоқларида ўртача энергия 
исрофи 12-14 фоизни ташкил этса, 
таклиф этилаётган усул ёрдамида бу 
кўрсаткични 3 фоизга тушириш мум-
кин. Энг муҳими, истеъмолчиларни 
сифатли электр энергияси билан таъ-
минлаш имконияти ҳам яратилади. 
Буни асосий сифат кўрсаткичларидан 
бири бўлган кучланиш қиймати но-
миналлигини таъминлаш мисолида 
кўриш мумкин. Яъни бугунги кунда 
паст кучланишли электр тармоқлари-
нинг кучланиш йўқотиши 8-10 фоиз-
ни ташкил этса, мазкур усулнинг жо-
рий этилиши туфайли кўрсаткич 3-5 
фоизгача тушади. Таклиф этилаётган 
лойиҳанинг таннархи юқори бўлиши 
мумкин. Лекин январь ойидаги аномал 
совуқ натижасида саноат корхонала-
ри тўла қувватда ишламагани, ишлаб 
чиқаришга катта таъсир кўрсатгани, 
ижтимоий соҳа объектларидаги иш 
унумдорлиги пасайгани ҳамда аҳоли-
нинг электр таъминотидаги узилишлар 
туфайли юзага келган муаммолар 
соҳага сарфланган харажат, албатта, 
ўзини оқлашига ишонч беради.

Бугун Ўзбекистон иқтисодиёти жа-
дал ривожланмоқда. Бу эса аҳоли 
турмуш фаровонлиги ошишига, пиро-
вардида, энергия ресурсларига талаб 
ўсишига олиб келмоқда. Энергетика 
вазирлиги маълумотларига кўра, 2030 
йилгача бўлган даврда мамлакати-
мизда электр энергиясига талабнинг 
йиллик ўсиши 6-7 фоизга тенг бўлади. 
Иқтисодиётда энергия сарфини камай-
тириш электр энергетикаси сиёсати-
нинг асосий вазифаси бўлиб, унинг ба-
жарилмаслиги энергетика соҳасининг 
мамлакатдаги ижтимоий-иқтисодий 
ривожланишига муқаррар равишда 
тўсқинлик қилишига олиб келади. Бу-
нинг олдини олиш эса, ўз навбати-
да, биз — соҳа олимлари зиммасига 
катта масъулият юклайди. У соҳани 
ривожлантириш, хусусан, энергия ре-
сурсларини ишлаб чиқариш, узатиш, 
тақсимлаш ва истеъмол қилиш жараё-
нида энергия ресурсларидан оқилона 
фойдаланиш, саноат тармоқлари учун 
энергия самарадор технологияларни 
ишлаб чиқиш йўналишидаги илмий 
тадқиқотлар натижадорлигини оши-
риш, энергия сиғимдорлигини камай-
тиришга қаратилган мақсадли кўр-
саткичларни таъминлашда тармоқ 
корхоналари билан амалий ҳамкор-
ликни йўлга қўйишда ўз ифодасини 
топади.

ЭЛЕКТР ЭНЕРГИЯСИ 

муаммо бор, ечим ҳам Икромжон РАҲМОНОВ,

доктори

Заµириддин Муµаммад Бобур таваллудининг 540 йиллиги

Ҳақиқатан, “Бобурнома”ни теран ўр-
ганган сари бу фикрларнинг ҳаётийлигига 
янада амин бўлиб бораверамиз. Табиат-
шуносларни ул зотнинг борлиқни дониш-
манд олим сифатида кузатиши ва яратган 
боғларининг бетакрор манзаралари ҳа-
ли-ҳануз ҳайратга солиб келади.

Президентимиз 2017 йил февраль ойи­
да Қашқадарё вилоятига ташрифи чоғида 
юртимизнинг шароити бор ҳудудларида 
заъфарон экиш лозимлиги ва ундан иқти-
содиётга катта даромад келишини таъ-
кидлаб, дунё бозорида бир килограмм 
олтин ва бир килограмм заъфароннинг 
нархи тенг эканини қайд этган эди. Ана шу 
ташрифдан кейин нуфузли нашрлардан 
бири менга заъфароннинг хусусиятлари 
тўғрисида мақола ёзиб беришни таклиф 
қилди. Изланишлардан маълум бўлдики, 
шу пайтгача юртимизда бирон-бир мута-
хассис томонидан заъфарон ўсимлиги 
ўрганилмаган ва экиб тажриба қилинмаган 
экан.

Ўйлай-ўйлай бу хусусда маълумотлар-
ни ахтаришни “Бобурнома”дан бошладим. 
Чунки Бобур Мирзо буюк шоҳ, мумтоз 
шоир, назариётчи адабиётшунос, тилшу-
нос, этнограф, набобот ва ҳайвонот ола-
мининг билимдони сифатида кўп қиррали 
фаолият ва ижод соҳиби бўлган. 

Қарангки, излаганларимни “Бобурно-
ма”дан топдим. Асарда Кашмир тоғлари 
ҳақида сўз борар экан, “Бу тоғ элида ма-
тоъ нофа, мушк ва қўтоси баҳрий ва заъ-
фарон ва сурб ва мисдир”, дейди. Демак, 
ўша даврларда асосий дори-дармон маз-
кур ҳудудларда ўсадиган ўсимликлардан 
тайёрланган, шунинг учун ҳам бу ўсимлик-
ка эътибор қаратган. Маълумотларга кўра, 
қадимда заъфарон шифобахш ўсимлик 
сифатида юздан ортиқ касалликка даво-
лиги айтилган.

Давлатимиз раҳбарининг ташаббуси 
туфайли айни пайтда мамлакатимизнинг 
бир қатор ҳудудларида юзлаб гектар май-
донларда заъфарон етиштирилиб, қайта 
ишланиб, экспорт қилиняпти.

Ёки яна бир ноёб доривор ўсимликка 
доир маълумотларни ҳам шу асардан то-
пишимиз мумкин. “Баъзи китобларда би-
тибдиларки, “...ябруҳ ус-санам (женшень) 

БОБУРНИНГ БЕТАКРОР ВА БО£ИЙ БОFЛАРИ
Дилором ЁРМАТОВА,
Ўзбекистон Ёзувчилар 
уюшмаси аъзоси, қишлоқ 
хўжалиги фанлари доктори, 
профессор

бобур б´лиш 
осонмас

Маҳмуд ТОИР,
Ўзбекистон халқ шоири

бу тоғлардадир. Лекин бу муддатда ҳеч 
эшитилмади. Бир гиёҳ эшитилдики, Ет-
тикентнинг тоғларида бўлади. У эл уни 
айиқўти дейди: меҳригиёҳ хосиятли, эҳти-
мол, меҳригиёҳдир...”.

Бобур Фарғона водийси табиати ху-
сусида “Бобурнома”нинг илк саҳифала-
ридаёқ тўлқинланиб ёзади: “Гирдогирди 
тоғ воқе бўлубтур. Ғарбий тарафидаким, 
Самарқанд ва Хўжанд бўлгай, тоғ йўқтур. 
Ушбу жонибтин ўзга ҳеч жониб тин қиш 
ёғий келаолмас…”.

Марғилонга алоҳида таъриф берар 
экан, “Андижоннинг ғарбидадур. Анди-
жондин етти йиғоч (бир йиғоч — 9 кило-
метр) йўлдур. Яхши касаба воқе бўлубтур, 
пур неъмат; анори ва ўриги асру кўп хўб 
бўлур... Яна бир жинс ўрук бўлурким, до-
насини олиб, ичига мағз солиб, қурутур-
лар, “субҳоний” дерлар, бисёр лазиздур”, 
дейди. 

Олимларнинг қайд этишича, бугунги 
кунда ҳам Водил, Чимён, Халмиён, Беш­
ариқ, Яйпан, Исфара, Хўжанд, Конибо-
дом ҳудудларида етиштирилган субҳоний 
ўрикларининг данагини олиб, ўрнига мағ-
зини солиб ва қуритиб, қўшни мамлакат-
лар бозорларига чиқарилади. 

Бобурни ўз замонида меваларнинг 
хиллари, навлари, уларнинг энг сараси, 
дарахтлардан қандай мақсадларда фой-
даланиш хусусиятлари ҳам қизиқтирган: 
“Фарғона вилоятининг теварак-атроф 
тоғларида яхши яйловлари бор. Тобулғу 
дарахти бу тоғларда бўлади. Ўзга ҳеч ерда 
бўлмайди.Тобулғу шундай дарахт: пўсти 
қизил, ҳасса, қушларга қафас қиладилар, 
қамчи дастаси ҳам қиладилар, тарашлаб 
камон ўқи қиладилар, ҳийла яхши дарахт­
дир. Табаррук қилиб йироқ жойларга элта-
дилар”.

Бобур Кобулнинг шарқи-шимолидаги 
Кўҳистонни шундай таърифлайди: “Узуми 
ва меваси бисёр тоғларида ножу ва чил-
ғўза ва булут ва ханжак йиғочлари бисёр 
бўлур. Ножу ва чилғўза ва булут дарахти 

шундан қуйи бўлур. Нижровдан юқори 
бўлмас. Ҳиндистон дарахтлариндир. Бу 
Кўҳистон элининг чироғлари томом чил-
ғўза йиғочидиндур, шаъмдек ёнар, хейли 
ғаробати бордур”.

“Яна камрак. Панж пағлудур. Уруғлуғи 
ғайнолуча бўлғай, узунлуғи тўрт энлик 
бўлғай, сариқ пишадур, мунинг ҳам до-
наси йўқтур. Хомроқ узгани кўп аччиқтур. 
Яхши пишғонининг туршлиғи майхушдур, 
ёмон эмас, холи аз латофат эмас”. 

Қаранг таҳлилни: мевани уруғининг 
узунлиги тўрт энлик бўлади, ранги сариқ 
тусда, ичида уруғи йўқ, хом пайтида аччиқ, 
яхши пишиб етилганда меваси яхши деб 
таърифлаган. Ушбу мевали дарахт номи 
эса ҳиндча ҳолида келтирилмоқда.. 

Улуғ шоир ва машҳур саркарданинг 
ўша даврда жангу жадаллар, нотинчлик­
лар орасида яшашига қарамай, Афғонис­
тонда бўлган пайтида табиат гўзаллигини 
ўзида мужассам этган лолага берган таъ-
рифига эътибор қаратайлик. 

“Бу доманада ранго-ранг ҳар нав лола 
бўлур. Бир қатла санатдим ўттиз икки-ўт-
тиз уч нав ғайри муқаррар лола чиқди. 
Бир навъ лола бўлурким, андин андек қи-
зил гул ҳиди келур, лолаи гулбуй дер эдук. 
Дашти шайхда бир парча ерда бўлур, ўзга 
ерда бўлмас. Яна ушбу доманада Парвон-
дан қуйироқ садбарг лола бўлур”.

Яқинда бўлиб ўтган Бобурга алоқадор 
анжуманлардан бирида афғонистонлик 
олимлар ҳозир ўн уч хил лола турини 
аниқлаганини баён қилди. Демак, яна 
бошқа лола турларини топиш олдинда 

турган вазифа бўлиб қолади ёки табиат-
даги иқлим ўзгаришлари туфайли кўплаб 
ўсимлик ва ҳайвон турлари йўқолиб кета-
ётганининг яна бир белгиси саналади.

Бобурнинг Ҳиндистон иқлимига, жойла-
шувига берган таърифи ҳам ўзига хосдир, 
у бу мамлакат иқлимини Афғонистон би-
лан таққослайди. Тоғ ва дарёси ва жангал 
саҳроси, мавозиъ ва вилоят ва ҳайвонот 
ва табобат, эли ва тили ва ёнғури ва ели 
борича ўзгача воқеа бўлубтур, деб иқлими 
мутлоқ ўзгача эканини айтади. Экинларни, 
уларни суғориш усулларини ёзиб, бизнинг 
чархпалак усулимизнинг заруратига эъти-
бор қаратади.

Дарахтларига бир-икки йил сув 
бергач, кейин мутлақ суғормаслик 
мумкинлиги, ўзи ўсиб ривожланиши, 
дарёларида кўпинча қора сувлар 
бўлиши, тўпланган ёмғир суви 
пашкол сувлари экани, экинла-
ри лалми ёки суғорилмаслиги 
ҳақида деҳқончилик соҳасидаги 
тажрибали мутахассисдек баҳо 
беради. 

Тарихшунос олим Абдулҳамид 
Лоҳурийнинг “Подшоҳнома” аса-
рида келтирилишича, Кобулда-
ги “Боғи Бобур”, “Боғи шаҳроро”, 
“Боғи жиловхона”, “Боғи сурат”, 
“Боғи моҳтоб”, “Боғи оҳухона”, “Ўрта-
боғ”, “Чорбоғи Кобул”, Ҳиндистоннинг 
Аграсидаги “Боғи Беҳишт”, “Хилватхо-
на”, “Боғи Зарафшон”, “Оромгоҳ”, Сек­
ридаги “Боғи фотиҳ”, Дилпурдаги “Боғи 
Назаргоҳ”, “Нилуфар”, “Гвалиёр” боғлари 
бевосита Бобурнинг раҳнамолиги, молия-
вий таъминоти ва унинг лойиҳаси асосида 
бунёд этилган.

“Бобурнома”да ишланган расмлар-
даги боғлар тасвирига қараб, уларнинг 
аксарияти режа асосида яратилгани эъ-
тиборни тортади. Бу ҳақида Бобурнинг 
ўзи ҳам боғларнинг тартиб билан “сиёқ ва 
режа” асосида қурилиши зарурлигини бир 
неча бор қайд қилиб ўтади. Яна бир жиҳа-
ти, Кобулнинг иқлим шароитидан келиб 
чиқиб, бу боғларнинг бири аксарият мева-
ли дарахтлардан ташкил топса, бошқаси 
анвойи гуллар билан безатилган. Уларга 
Мовароуннаҳрдан Қуванинг туятиш ано-
ри, Бахмалнинг қирмизи олмаси, Конибо-
домнинг обиноввот ўриги, Олтиариқнинг 
ҳусайни узуми, Самарқанднинг анжири 
келтириб ўтқазилган.

Бобур томонидан 1506 йилда асос 
солинган Кандаҳор шаҳридаги “Чорбоғи 
Кандаҳори” ва “Боғи Чорбоғ” ҳам алоҳи-
да эътиборга молик. Чунки “Боғи Чорбоғ” 
Арғанбоб дарёсининг қирғоғида жойлаш-
ган бўлиб, ҳанузгача гўзаллиги, таровати 
билан барчани ўзига маҳлиё қилиб кел-
моқда. 

Бобур Мирзо қисқагина умри мобайни-
да шунча кўп боғ яратдики, бу анъана ке­
йинги авлодларга ҳам мерос бўлиб қолди. 
Масалан, Кашмирда Жаҳонгир подшоҳ 
“Боғи Нишод”ни ва “Шалимар” боғни ярат-
ган бўлса, Лоҳурда Шоҳ Жаҳон иккинчи 
ҳам ана шундай ошённи барпо этган. Шоҳ 
Жаҳоннинг севимли катта қизи Жаҳон Оро 
ҳам, Шоира Зебинисо ҳам Аграда, Лоҳур-
да бир неча боғ барпо қилган.

 Кашмир вилоятида бўлганимда мен 
Жаҳонгир подшоҳ томонидан барпо қи-
линган “Боғи Нишод”да бўлдим. У тепадан 
пастга қараб беш ярусли этиб режаланган 
бўлиб, ҳар юз метрдан энига ва пастга 

қараб зилол сув оқиб туради. Боғнинг чет-
ларида 350 йиллардан бери ўсиб турган 
бақувват баланд бўйли чинорларни кўриб 
кўзларимга ёш келди. Негаки, бу чинорлар 
Бобурийларни кўрган ва уларга ўз соясини 
ташлаган. Балки, ул буюк зотлар бу чинор-
лар соясида ўтириб дам олгандир. 

Чинорларни қучоқлаб кўрганимизда 
уч кишининг қулочи зўрға етди. Боғда 
ҳозир ҳам атиргуллар кўп, уларнинг ифо-
ри чор-атрофга таралиб туради. Бугунги 
кунда ҳам Ҳазрат Заҳириддин Муҳам-
мад Бобур ва унинг авлодларидан қол-
ган гўзал боғлар мавжуд ва инсонлар бу 
боғларга кириб роҳатланади, Яратган 
ҳақига яхши сўзлар айтади, дуолар қи-
лади.

Худди шундай фикрни Заҳириддин 
Муҳаммад Бобур таваллудининг 510 йил-
лиги муносабати билан фойдаланишга 
топширилган Андижондаги 357 гектар 
майдонни эгаллаган сўлим маскан ҳақида 
ҳам айтиш мумкин. Боғда Бобур Мирзо-
нинг рамзий қабри ва ҳайкали, “Бобур ва 
жаҳон маданияти” музейи барпо этилган.

Ўта ноёб қўлёзмаларни ўрганиш, ил-
мий аҳамиятга эга китобларни келтириш, 
халқимизнинг ўнлаб бошқа атоқли шоир-
лари, олимлари шахси билан боғлиқ қа-
дамжоларни обод қилиш борасида беқиёс 
ва ибратли ишлар изчил давом этмоқда.

Ҳар йили 14 февраль куни Боғиша-
молдаги “Боғи Бобур” боғи янада кўр-
камлашиб, ўтказиладиган анъанавий 
тадбир ва анжуманларда дунё бобуршу-
носларининг ўзаро фикр алмашиши ва 
ёш тадқиқотчиларнинг илмий дунёқара-
ши кенгайишига хизмат қилувчи беқиёс 
масканга айланади.

Шундай кезда буюк бобомиз Заҳи-
риддин Муҳаммад Бобурнинг “Авлодлар 
хотирасида шараф билан ёдланмоқни 
донишмандлар инсоннинг иккинчи умри 
дейдилар”, деган ҳикматли сўзлари ёдга 
келади.

САНГА ҲОЛИМНИ ҚИЛМОҚ, ЭЙ ПАРИ, ИЗҲОР МУШКИЛДУР
ёхуд Бобур – жозиб ва ҳаётий лирика соҳиби

Шарқ мумтоз адабиёти ўз таровати ва латофати билан неча 
асрлардан бери миллионлаб қалбларни забт этиб келмоқда. 
Бу адабиёт ватанидан ўсиб чиққан неча минглаб чечаклар 
ҳануз ўз хушбўйини қалбларга таратмоқда, даврлар ели эса 
уларни йиллар оша авлодларга улашмоқда. Туркий шеъриятда 
Ҳазрат Амир Алишер Навоийдан сўнг адабиёт майдонига 
чиқмоқ ва бир сўз айта билмоқ учун ижодкордан қайсидир 
маънода жасорат ва журъат лозим эди. Заҳириддин Муҳаммад 
Бобурнинг адабий яратувчанлигини ана шундай жасорат ва 
журъатнинг ўзига хос кўриниши, дея баҳоланса муболаға эмас.

Отабек ЖЎРАБОЕВ,
филология фанлари 
номзоди, доцент

Бобурнинг лирик мероси ҳажман ун-
чалик катта эмаслигига қарамай, жаҳон 
адабиётида ўзига хос ўрин эгаллайди. 
У саккизта мумтоз лирик жанрда ижод 
қилган (ғазал, маснуъ, маснавий, қитъа, 
туюқ, фард, муаммо, рубоий). Бобур ға-
заллари ҳам ғоя, ҳам бадиият жиҳатидан 
юксак шеърият намуналаридир. Буни ҳис 
этган шоир бир ғазалида фахрия усулида 
таъкидлайди:

Ироқу Форс гар етса сенинг шеъринг,
эй Бобур,

Ани ҳифз этгуси Ҳофиз,
мусаллам тутқуси Салмон.

Яъни шоир айтмоқчики, агар шеъринг 
Ироқ ва Форс тарафларга етиб борса, уни 
машҳур шоирлар — Ҳофиз Шерозий ёд 
оларди, Салмон Соважий таслим бўлар-
ди. Бу, албатта, фахрия байт. Лекин унда 
бадиий ва реал ҳақиқат ҳам мужассам. 
Бобурнинг шеърлари кўп мамлакатларга 
тарқалди ва ўз ўқувчиларини топди, улар-
нинг қалбига кириб борди. 

Бобур шеърларида ҳаёт, коинот, инсон 
ва жамият муаммолари ҳақидаги маъ-
но-мазмун уфқи ниҳоятда кенг, бадиийли-
ги ҳайратомуз даражада юксак. Уларнинг 
мавзуси хилма-хил бўлса-да, муҳаббат 
ҳақидагилари кўпроқдир. Шу ўринда 
унинг бир ғазалини таҳлил этиш баҳона-

сида юқорироқда даъво қилинган фикр-
ларнинг нечоғлиқ асосли эканини кўриш 
мумкин бўлади. 

Бобур девонидаги беш байтли ғазаллар-
дан бири “Мушкилдур” радифли ғазалдир. 
Ғазал санъаткорона, шарқ мумтоз адабий 
анъаналари қолипида, бадиий юксак ёзил-
ган. Биз бу ўринда ғазалнинг фақат семан-
тик, яъни маъно-мазмун қатламига диққат 
этсак, муаллифнинг маҳорати билан мақ-
сад-муддаосига қулоқ тутсак.

Мазкур ғазал гарчанд қисқа бўлса-да, 
ўзида шоир, айни дамда лирик қаҳрамон 
бошидан кечираётган ҳодисани жонлан-
тира олгани билан ёрқин образга ва жо-
зибали тасвирга эга бадиият намунаси-
дир. 

Ғазал арузнинг ҳажази мусаммани 
солим баҳрида ёзилган (мафоийлун, 
мафоийлун, мафоийлун, мафоийлун). 
Асар бир ёрга муҳаббат изҳоридир. Лекин 
шу изҳор орқали арзи ҳол ҳам қилинади. 
Ошиқ ёр-маҳбубага кўнгил дардини айни 
воқеликдаги кечинмаларини баён этиш 
орқали айтади. Бу худдики ҳамма даврлар-
да ҳам икки севгувчи кўнгилнинг бир-би-
рига талпинуви, висолга етишмоқнинг 
машаққати, етишганида ҳам муносиб сўз 
тополмай қийналаётган қалбнинг кечинма-
лари тарзида қабул қилинадиган муҳаббат 
номасидек ўқилади. 

Аслида, муҳаббат ҳамма даврларда 
ҳам чин инсоний юракларни чечак янглиғ 
очтирадиган, булбул каби сайратадиган 
ёки хазон сингари хор қиладиган ҳис-туйғу  

эканини Бобур шу биргина кичик шеъри 
орқали акс эттириб, ўқувчини ошиқ кўнгли 
изтиробларига ва кечинмаларига ошно эта 
олган. 

Илк байтдаёқ биз ошиқнинг аллақачон 
ишқ гирдобига тушгани, маъшуқаси билан 
“чиқишиб кетмоғи” эса ундан-да мушкул 
бўлиб келаётганини биламиз:

Агарчи сенсизин сабр айламак,
эй ёр, мушкилдур,

Сенинг бирла чиқишмоқлиқ
дағи бисёр мушкилдур. 

Шоир мухотабига (мурожаат қилинув-
чи — маъшуқага) айтмоқдаки, “Эй ёр, агар 
сенсиз сабр қилмоқнинг ўзи мушкул, (ле-
кин) сен билан чиқишиб кетиб (яшаш ҳам) 
ундан мушкул”. 

Бу хитоб ортидаги воқелик бир-бирини 
севувчи, лекин нимадир нарсалар сабаб 
яна бир-биридан ранжиб қолувчи жуфтлик­
ларга жуда таниш. Яъни кунда ёки кунора 
ён-атрофимизда бу каби ҳолатларга ва 
инсонларга дуч келишимиз мумкин. 

Севиш ҳам бир телбаликдир. Мана шу 
телбалик ортида ҳам юрагингдан жой бе-
расан, ҳам ундан нафрат қилиб қоласан. 
Бироқ яна уни севаверасан. Бу ҳолат — 
телбалик кўринишининг бир ҳолати кейин-
ги байтда акс этган:

Мижозинг нозику, сен тунду,
мен бир беадаб телба,

Санга ҳолимни қилмоқ, эй пари,
изҳор мушкилдур.

Шоир мухотабига айтмоқдаки, “мен 
телба бир адабсизлик қилиб қўйсам, сен 

нозикмижозлигингдан тунд бўлиб оласан, 
эй пари, (шунинг учун) сенга ҳолимни 
изҳор қилишим ҳам жуда мушкул”. 

Аслида шоирнинг ўзи жуда нозиктаъб 
ва нозикмижоз. Тасаввур этайликки, у 
кўнгил қўйган гўзал қанчалик нозикмижоз 
экан?! Ҳар икки юқори дид меъёри бир-би-
рига баробар бўлганда азбаройи тўқна-
шиб кетганидан уларнинг бири беихтиёр 
ранжиб қолади. Натижада у тундлашади. 
Яъни бу ўринда бир оз ғазабланади ва 
юзининг туси ўзгаради. Оқибатда шундоқ 
ҳам қийинчилик билан етишилган васл они 
тахирлашади. 

Мана шу мисраларда Бобурнинг мир-
зо ёки кейинчалик ўзи таъкид этганидек 
“подшоҳ” ўлароқ эмас, айнан оддий ва 
содда ошиқ сифатида гавдаланаётганига 
амин бўламиз. Бобур — чин ошиқ. Унинг 
маъшуқаси ҳам реал маҳваш. Фақат ўзга-
ларнинг ёридан у ўн чандон — юз чандон 
гўзал ва мижози ўта нозик! Мана шунинг 
учун унинг висолга эришуви ҳам, васлга 
қониқуви ҳам жуда мушкул...

Бироқ Бобур айни дақиқалик ёхуд со-
ниялик висол онини ҳам бахт деб билади. 
Афсуски, бу бахт “хоболуд” (уйқу аралаш, 
уйқусирагандаги)дир: 

Не осиғ нола-у фарёд хоболуд
бахтимдин,

Бу унлар бирла чун қилмоқ они
бедор мушкилдур.

Шоир энди мухотабига эмас, ўз-ўзига 
айтмоқдаки, “афсуски, уйқудаги бахтимдан 
нола ва фарёд қилсам не фойда?! Бундай 
(ожиз) овозлар билан уни бедор қилиш (уй-
ғотиш) ҳам мушкул”. 

Бахт ҳам уйқусираши мумкинми? Бобур 
нима демоқчи? Бу ўринда бахт икки маъно-
да — биринчиси, тўла эришилмаган, гоҳ ку-
либ, гоҳ юз бураётган, гоҳ ранжишини бил-
дираётган маҳбубага етишмоқлик аҳволи; 
иккинчиси, аслида, эришган-у, лекин фақат 
унинг осудалигини истаб, уйқудан уйғотиш-
ни истамаётган ошиқнинг ҳолати. 

Ҳар иккиси ҳам реалликка эга. Шубҳа-
сиз, шоирнинг қаҳрамони мушкулликда. 
Бу мушкуллик энди у қадар машаққатли 

кўринмаяпти. Шундай бўлса ҳам гўзалнинг 
ноз уйқусини бузиб юбормаслик учун у ун-
сиз фарёд чекмакка мажбур. 

Ғазалнинг зикр этилган учинчи байти-
дан бошлаб шарҳи ҳол бошланган. Тўр-
тинчи байтда эса бу кучаяди. 

Манга осондур бўлса агар
юз минг туман душман,

Вале бўлмоқ жаҳонда, эй кўнгул,
беёр мушкилдур.

Шоир ўз-ўзига айтмоқдаки, “юз минг ту-
ман — душман билан қарши туриш манга 
осону, ва лекин эй кўнгил, бу дунёда ёрсиз 
бўлиб қолиш ундан-да мушкул”.

Сўнгги — бешинчи байтда энди шоир 
бир оз мавъиза — панд-ҳикмат ўгитига 
мойиллик қилади: 

Висолинким тиларсен,
нозини хуш тортғил, Бобур

Ки, олам боғида топмоқ
гули бехор мушкилдур.

Шоир ўз-ўзига хулоса қилиб айтмоқда-
ки, “Эй Бобур, (агар ёрингнинг) висолини 
тиласанг, унинг нозини ҳам хуш (яхши) 
қабул қил, (негаки) дунё боғида тикансиз 
чечак топишнинг ўзи мушкул”.

Байтдаги “гули бехор” ва “олам боғи” 
ажойиб истиора. Чаманда гул тикансиз 
бўлмайди. Бу ўринда эслатиш жоизки, 
ўрта асрлар Шарқ мумтоз адабиётида гул 
дейилганда, асосан, атиргул назарда ту-
тилган. Атиргул эса тикансиз эмас. Шуни 
кўзда тутган ҳолда, гулдай ёрининг “тунд-
лашуви”ни ноз сифатида қабул қилиб, уни 
яхшилаб бағрига олишни — “хуш тортиш”-
ни Бобур ўз-ўзига таъкидламоқда.

Бу байтнинг бирламчи маъноси. Икки-
ламчи жиҳати эса мажоздир. Яъни “олам 
боғи” — бу ҳаёт, “гули бехор” — ҳаётнинг 
неъматлари. Улардан баҳраманд бўла 
олмоқлик учун эса ранжига чидам бериш 
даркор. 

Бошқа тарафдан эса бу дунёнинг энг 
гўзал кўринган жиҳатлари ҳам тикансиз 
эмас. Инсонга озор етказиб қўйиши мум-
кин. Асл висолни тилаган одам дунёдан 
хуш ўтади, ранжларга эътибор қилмайди.

Мана Заҳириддин Муҳаммад Бобурнинг 
биргина “Мушкилдур” радифли ғазалидан 
чиқарилажак мазмунлар ва улгилар. Ёки 
бошқачароқ айтганда, Бобур “мушкил”и-
нинг ечими!..

Интилганга толе ёр, дерлар,
Вале ҳар ким элда достонмас.
Чин шоирлар, шерюрак эрлар,
Бобур бўлиш, аммо осонмас.

Бу оламнинг шоҳлари ичра,
Ҳеч кимда йўқ Бобур баёти.
Яшар Бобур оҳлари ичра,
Адабиёт абадиёти.

Тангри асли Бобурни Ҳиндга,
Босқинчимас, бахт қилиб берди.
Тожмаҳални азал-абадга,
Гўзалликка тахт қилиб берди.

Қирқ етти йил умрини доғлаб,
Қирқ етти минг азобдан айтди. 
Гоҳ қаламин қонда сиёҳлаб,
Шеър сеҳри-ла ғазабдан қайтди. 

“Бобурнома” — Ватан суврати,
Тафаккурнинг бир гавҳаридир.
Асрларнинг асил ҳайрати,
Шоҳ ва шоир шоҳ асаридир.

Навоийнинг номида ўзбек
Миллат бўлиб ғурурда яшар.
Дил кўкида порлаган нурдек,
Бобурни ҳам ардоқлар башар.

Жаҳонгирлар кўпдир жаҳонда,
Лек Бобурдек қалби жаҳонмас.
Минг азобда, минг бир имконда,
Бобур бўлиш ахир осонмас.


